
A RMANA PROUVENCAU
1945

OBRO COUM PLETO DE
THEODORE AUBANEL

LOU PASTRE
Dramo lirico en cing Ate, en vers

Un cap d’ obro mutila, béu coume un maubre gregau, I’ obro mestresso déu pouéto
gu’ uno cabalo voudié I’ empacha de pareisse. (Eme |la traducioun en regard e un retra de
|” autour foro-teste).

Unvoulumein-16 jésus............... 120 fr.

LA MIOUGRANO ENTRE - DUBERTO
L’ obro lamai celebro dou felibre. Aubanel nous canto soun proumié
amour, pur, crestian, plen d’ arderesso, pér Zani. (Emé la traducioun en regard).
Unvoulumein-16 jésus............ 0 fr.

LI FIHO D’AVIGNOUN
L’ inne pagan dou grand troubaire. L’ envoutamen de la Belesso soubeirano e de I’ Amour.
(Eme la traducioun en regard).
Unvoulumein-16 jésus. . . (en réimpressioun)

LOU REIRE-SOULEU
Li pouésio inédicho dou beu poueto acampado e publicado pér Ludovic Legré. Queto
clarta! queto belesso de ritme! quet estrambord! (Emé la traducioun en regard).
Un voulumein-16 jésus.... (en réimpressioun)

LOU PAN DOU PECAT
La pinturo d’ uno ardento passioun. Dramo eterne dou pécat negre, dou pécat de lacar, e
s fatalo counsequenci. (Emé la traducioun en regard).
Dramo en tres ate e en vers. . (en réimpressioun)

LOU RAUBATORI
Lou dramo tresen de Th. Aubanel. Uno obro esbarluganto, bouleguivo e forto e d’ uno
fougouso ispiracioun. (Eme la traducioun en regard).
Dramo en cing ate e en vers. . (en réimpressioun)

JANVIE

Li jour créisson d’uno 0. 4 m.

1 dil. JOUR DE L’AN.
2 dim. So Basilo, S. Clar.
3 dim. Sto Genevivo

4 dij. S. Ferriou.

5div. Sto Amelio

6 diss. L1 REI.

7 DIM. S. Lucian.

8dil. S. Severin.

9dim. S. dulian.

10 dim. S. Guihaume
11 dij. S. Teodos.

12 div. S. Gaspard

13 diss. Sto Verounico.
14 DIM. S. Alari.

15dil. S. Pau I’ ermito.
16 dim. S. Ounourat.

17 dim. S. Antoni.

18 dij. Sto Flourido.

19 div. S. Canut.

20 diss. S. Sebastian.

21 DIM Sto Agnes.

22 dil. S. Vincens.

23 dim. S. Ramoun.

24 dim. S. Bousidli.

25 dij. Counv. de S. Pau.
26 div. S. Poulicarpi.

27 diss. S. Jan Bouco d’ or.
28 DIM. S. Carlemagno.
29 dil. S. Francésde S.
30 dim. Sto Martino.

3i dim. Sto Marcello.

FEBRIE

=

Li jour créisson d’uno 0. 30 m.

1 dij. S. Ignaci, ev.
2 div. LA CANDELOUSO.
3diss. S. Blasi.

4 DIM. S. Gilbert.

5 dil. Sto Agato.

6 dim. Sto Doro.

7 dim. S. Teoufile.

8 dij. S. Jan de Mata

9 div. Sto Apoulounio
10 diss. Sto Coulastico.
11 DIM. S. Adofo.

12 dil. Sto Lali.

13 dim. DIMARS-GRAS.
14 dim. LI CENDRE.
15 dij. S. Quenin.

16 div. S Juliano.

17 diss. Sto Mariano.
18 DIM. S. Simeoun.
19dil. S. vaié

20dim. S. Sivan.

21 dim. S. Pepin.

22 dij. Sto Isabdllo.

23 div. S. Meraut.

24 diss. S. Matias.

25 DIM. REMINISCERE.
26 dil. S Nestour.

27 dim. Sto Ounourino.
28 dim. S. Cassian.



Li jour créisson d’ uno o. 48 m.

1 dij. Sto Antounino.
2 div. S. Ounesime.
3 diss. Sto Cunegoundo.
4 DIM. OCULI.
5dil. St Ambrosi.
6 dim. Sto Couleto.
7 dim. Sto Perpetio
8 dij. S. Jan-de-Dieu.
9 div. Sto Franceso.
10 diss. Le 40 Martire.
| 1 DIM. LAETARE.
12 dil. S. Massemin.
13 dim. Sto Oufrasié.
14 dim. Sto Matiéudo.
15 dij. S. Cesar de Bus.
16 div. S. Abran.
17 diss. S. Patrice.
18 DIM. PASSIOUN.
19 dil. S. Jouse.
20 dim. S Jouaguin.
21 dim. S. Benedit.
22 dij. Sto Lea.
23 div. S. Vitourin.
24 diss. S. Grabié.
25 DIM. RAMPAU.
26 dil. S. Massemilian.
27 dim. S. Ripert.
28 dim. S. Ilarioun.
29 dij. S. Sist.
30 div. Divendre-Sant.
31 diss. S. Benjamin.

ABRIEU

Li jour créisson d’uno 0. 40 m.

1 DIM. PASCO.

2dil S. Frans. deP.

3 dim. S. Richard.

4 dim. S. Isidoro.

5dij. S. Simeu Fer.

6 div. S. Prudenci.

7 diss. S. Gautié.

8 DIM QUASIMODO.
9 dil. Sto soufio

10 dim. S. Macari.

11 dim. S. Leoun.

12 dij. S. Juli.

13 div. Sto Ido.

14 diss. S. Tiburci.

15 DIM. Sto Apouloni.
16 dil. S. Lambert.

17 dim. S. Simoun.

18 dim. S. Frutuous.
19 dij. S. Crecent.

20 div. S. Teoudor.

21 diss S. Anseume.
22 DIN. S. Leounido.
23 dil. S. Jorgi.

24 dim. S. Fideu.
25dim. S. Marc.

26 dij. S. Clet.

27 div. Sto Zeto.

28 diss. S. Vidau.

29 DIM. Sto Catarino de S.
30dil. S. Estropi.



Li jour créisson d uno 0. 20 m.

1dim. S. Jaque e S. Fdlip.
2dim. S. Atanas.

3 dij. LA STO-CROUS.
4 div. Sto Mounico.
5diss. S. llari.

6 DIM. S. Jan Porto L.
7 dil. S. Estanislau.
8dim. S. Desira

9dim. S. Micoulau.

10 dij. ASCENSIOUN.
11 div. S. Maiou.

12 diss. S Brancaci.

13 DIM. S. Nesimo.

14 dil. S. Pacomo.
15dim. S. Pons.

16 dim. S. Gént.

17 dij. S. Pascau.

18 div. S. Fdli.

19 diss. S. Celestin.

20 DIM. PANDECOUSTO.
21 dil. S. Bernadin.

22 dim. Sto Estello.

23 dim. Sto Julio.

24 dij. S. Deidié.
25div. S. Dounacian.
26 diss. Sto Vderio.

27 DIM. TRINITA.

28 dil. S. Vincensde Ler.
29dim. S. Massemin.
30dim. S. Francesco.
31dij. FESTO DE DIEU.

Li jour créisson de 20 m.

1div. Sto Lauro

2 diss. Sto Blandino.

3 DIM. Sto Cloutildo.

4 dil. S. Marcdlin.
5dim. S. Bounifaci.
6dim. S. Glaudi.

7 dij. S. Nourbert.

8div. S. Medard.

9 diss. Sto Pelagio.

10 DIM. Sto Felicita

11 dil. S. Barnabeu.

12 dim. S. Basilide.

13 dim. S Antonide Pado
14 dij. S. Basile.

15 div. Sto Moudesto.
16 diss. S. S. Céri e Just.
17 DIM. S. Verume.

18 dil. S. Auzias.
19dim S. Gervas.

20 dim. Sto Flourenco.
21 dij. S. Auban.

22 div. S. Paulin.

23 diss. S. Zacarié.

24 DIM. S Jan-Batisto.
25dil. Tred. deS. Aloi.
26 dim. S. Davi.

27 dim. S. Addlin.

28 dij. S. Irenéu.

29 div. S. Péiree S. Pau
30diss. S. Lucido.



JULIET

Li jour demenis. d'uno 0. 57 m.

1 DIN S. Marciau.

2dil. LA VESITACIOUN.
3dim. S. Anatoli.

4 dim. Sto Berto.

5dij. S. Péirede Liss.

6 div. Sto Aingélo.

7 diss. Sto Aubiergo.

8 DIM Sto Isabéu.

9dil. Sto Verounico.

|0 dim. N.-D. de SANTA.
11 dim. S. Nourbert.

12 dij. S. Galibert.

13 div. S. Ougeni.

14 diss. S. Bonaventuro.
15DIM S. Enri.

16 dil. N.-D. DOU M. C.
17 dim. S. Aless.

18 dim. S. Toumas d’ Ag.
19dij. S.VincénsdeP.
20 div. Sto Margarido.
21 diss. S. Vitou.

22 DIM STO MADALENO.
23 dil. S. Cassian.

24 dim. Sto Crestino.

25 dim. S. Cristou.

26 dij. Sto Ano.

27 div. S. Pantali.

28 diss. S. Sanari.

29 DIM Sto Marto.
30dil. S. Loup.

31dim. S. German.

Li jour demenis. d'uno 0. 35 m.

1dim. S. Péire encad.
2 dij. N.-D. DISANGE.
3div. Sto Lidio.

4 diss. S. Doumergue.
5DIM. N.-D. DI NEU.
6 dil. TRANSFIGUR.
7 dim. S. Galetan.
8dim. S. Justin.

9 dij. S. Rouman.

10 div. S. Laurens.

11 diss. Sto Susano.

12 DIM. Sto Claro.

13 dil. Sto Radegounde.
14 dim. S. Chapali.

15 dim. N.-D. D’ Avoust.
16 dij. S. Ro.

17 div. S. Jacinto.

18 diss. Sto Eleno.

19 DIM. S. Louis.
20dil. S. Bernat.

21 dim. S. Privat.

22 dim. S. Safourian.
23 dij. S. Sidoni.

24 div. S. Bartoumiéu.
25diss. S. Louis, réi.
26 DIM. S. Ze€firin.
27 dil. S. Cesari.

28 dim. S. Augustin.
29 dim. S. Jan degooul.
30 dij. Sto Roso.
31div. S. Lazari.



SETEMBRE

Li jour demenis. d’ uno 0. 35 m.

ldiss. S. Gile.

2DIM. S. Agrico.
3dil. S. Aiou.

4 dim. Sto Rousalio.
5dim. S. Justinian.

6 dij. S. Amable.

7 div. Sto Réino.

8 diss. N.-D. de SET.
9DIM. S. Veran.

10 dil. S. Pouquerié.
11 dim. S. Proto.

12 dim. S. Rafeu.

13 dij. S. Benezet.

14 div. Eisaussamen de la Crous.
15diss. S. Nicoudeme.
|6 DIM. S. Cournéli.
17 dil. S. Lambert.

18 dim. Sto Adriano.
19 dim. S. Jenouvié.

20 dij. S. Estagui.

21 div. S. Matiéu.

22 diss. S. Maurise.

23 DIM. Sto Téclo.

24 dil. Sto Salabergo.
25dim. S. Fermin.

26 dim. Sto Justino.

27 dij. S. Cosme e Damian
28 div. S. Ceran.

29 diss. S. Miqueu.
30DIM. S. Jirome.

OUTOBRE

Li jour demenisson d' uno o. 44 m.

1dil. S. Roumié.

2dim. Li S. Ange gard.
3dim. S. Ciprian.

4 dij. S. Francés d' As.
5div. S. Placido.

6 diss. S. Bruno.

7 DIM. Sto Fé.

8 dil. Sto Bregido.
9dim. S. Danis.

10dim. S. Vergdli.

1l dij. Sto Zanaido.

12 div. S. Serafin.

13 diss. S. Audouard.
14 DIM. S. Cdliste.

15 dil. Sto Teréso.

16 dim. Sto Rousselino.
17 dim. S. Flouréns.

18 dij. S. Lu.

19div. S. Gerard Tenco.
20 diss. S. Grapasi.

21 DIM. Sto Ursulo.

22 dil. Sto Mario Sal.
23 dim. S. Tederi.

24 dim. S. Maglori.
25dij. S. Crespin.

26 div. S. Everisto.

27 diss. Sto Sabino.

28 DIM. SS. Simoun e Judi.
29 dil. S. Narcisse.
30dim. S. Lucan.

31 dim. S. Quentin.



NOUVEMBRE

Li jour demenisson d’uno 0. 18 m.

1 dij. TOUSSANT.
2div. LI MORT.

3 diss. S. Marceu.

4 DIM. S. Carle.
5dil. S. Silvio.

6 dim. S. Leounard.

7 dim. S. Ernesti.

8 dij. S. Diéuloufet.
9div. S. Maturin.

10 diss. S. Just.

11 DIM. S. Martin.
12 dil. S. Reinié.
13dim. S. Veran.

14 dim. S. Ry, ev. d’'Av.
15 dij. Sto Ougeni.

16 div. S. Ouqueri.

17 diss. S. Agnan.

18 DIM. Sto Audo.
19 dil. Sto Isabeu.

20 dim. S. Eimound.
21 dim. PRESENT. de N.-D.
22 dij. Sto Cecilo.

23 div. S. Clement.
24 diss. Sto Floro.

25 DIM. Sto Catarino.
26 dil. Sto Déufino.
27 dim. S. Sifrén.

28 dim. S. Sousténo.
29 dij. S. Savournin.
30 div. S. Andriéu.

DESEMBRE

Li jour demenisson de 27 m.

1diss. S. Aloi.

2 DIM. Sto Bibiano.
3dil. LISAVENT.

4 dim. Sto Barbo.
5dim. S. Sabas.

6 dij. S. Micoulau.

7 div. S. Ambros.

8 diss. COUNCEPCIOUN.
9 DIM. Sto Loucaio.
10 dil. Sto Valiero.
11 dim. S. Damas.
12 dim. Sto Daniso.

13 dij. Sto Luco.

14 div. S. Nicas.
15diss. S. Ousebi.

16 DIM. Sto Azdlais.
17 dil. Sto Oulimpo.
18 dim. S. Gracian.

19 dim. S. Timouleoun.
20 dij. S. Filougone.
21div. S. Toumas|. m.
22 diss. S. Flavian.

23 DIM. S. Vitori.

24 dil. S. lves.

25 dim. CALENDO
26 dim. S. Estéve.

27 dij. S. Jan, evang.
28 div. SS. Innoucent.
29 diss. S. Trefume.
30 DIM. Sto Couloumbo.
31dil. S. Silvestre.

Crounico Prouvencalo

Quouro aguest Armana pareissira, la Pas sara tournado sus laterro. Emai escriguen
nosto crounico proun a |’ avanco, sabén aro que vai fini lou chaple que despiéi cing an
ensannousissié lou mounde, e que poudren canta Nouve lou cor deliéura de touto
angouisso. Poudren gramacia Diéu d agué mes uno restanco a la foulié dis ome. Adegja
lalus de la vitori se lévo sus la Franco, e s aven encaro de jour penible a subi, sara plus
la vido miserablo que menavian. O, I’ Armana Prouvencau de 1945 sara I’armana d’'un
bel an de graci.

Mau-despié lis angouisso que nous estregnissien, aven jamai desespera. Emeé lamemo fe
que lis an passa aven acampa jour per jour, per lou soulas dou pople de Prouvenco, de
pouemo, de conte e de cascareleto. Veirés d' aiours qu’ es ben davans que li tenébro
aguesson coumpletamen quita noste ceu, qu’ aven constitui I’ Armana, e rambaia coume
aven pouscu, maugrat li dificulta di coumunicacioun, li novo de tout biais que van
fourma cai-souto lou tableu de I’ acioun felibrenco en Prouvenco.

Amor qu aven invouca Diéu e parla de sa misericordi, vous dounaren pér coumenca la
tiero di sermoun gue soun esta prounouncia en lengo nostro despiéi nosto crounico de
|’ an passa, e que touti eron de rampeu de Pas.

A z-Ais-de-Prouvenco an predica en la gléiso dou Sant-Esprit: lou 18 de Juliet 1943, per
la « Messo dis avi », M. lou canounge Fassy; lou 3 d’ Outobre, pér Sant Francés
d Assiso, lou Paire Vial; li quatre dimenche de I’ Avent e lou jour de Nouvé, M. |’ abat
Gontier; lou 26 de Mars 1944, per I’ anniversari de la mort de Mistral, lou P. Vial; lou 25
de Jun, tourna péer la « Messo dis avi », M. lou canounge Magnan; — e ala Capello di
Bourras, péer la Passioun, M. |’ abat Dureau.

An pourta nosto lengo en cadiero: a Mazargo (Marsiho), lou 18 de Juliet 1943, M. |’ abat
Ganay; au Baucet, per Sant-Gens, lou 5 de Setémbre, M. I’abat L. Béchet; alagléiso di
Carme, en Avignoun, per |I’acamp de la Mantenenco, lou 19 de Set., M. lou canounge
Avril; a Menerbo, per Nouve, M. I'abat George; a Nimes, per li Ré, lou 9 de Janvié
1944, M. lou canounge Chabot; a Maiano, lou 25 de Mars, per la counmeracioun
mistralenco, M. I’abat George; a Gravesoun, pé&r Sant-Aloi, M. |’ abat Petit; ala gleiso
Sant-Peire, en Avignoun, pér la Passioun, M. lou canounge Avril; a Nimes, per |la



Passioun, M. lou canounge Chabot; en Arle, alaMajor, per la Messo di Gardian
(Sant-Jorge), M. |’ abat Petit; & Mounteu per Sant-Gens, lou 20 de Mai, M. lou
canounge Avril; en Arle, per la Santo-Estello, lou 28 de Mai, lou R. P. Vial.

Passan naturalamen di sant i santoun.

Li Councours de crecho se soun multiplica e soun suces a grandi. N’an dubert — e i
destribucioun di préemi soun estado d’ uréusis oucasioun pér faire de sesiho felibrenco: a
Marsiho, I'ESCOLO DE LA MAR e lou ROUDELET DE SANT-RO (Mazargo); a
Digno, I’'ESCOLO DE BLEUNO; a Castelano, I'ESCOLO DOU VERDOUN; en Arle,
I’ Academi e ’ESCOLO MISTRALENCO; en Avignoun, la Coumessioun de
proupagando regiounalisto e lou FLOUREGE; a Sant-Roumié, I’'ESCOLO DIS
AUPIHO. A Vedeno, lou group RENEISSENCO avié dubert un councours de « dessin
de santoun e de crécho », e se i’ es destribui 775 fr. de pres, ¢o qu’ es remarcable pér un
pichot vilage.

Santoun e Pastouralo van ensen. Se poudié cregne que la partenco de tant de jouinis
artisto vers I’ Uba pourtesse tort i representacioun calendalo. Pamens la Pastouralo s es
jougado de partout. Coume toujour, es la Pastouralo Maurel qu’a agu lou mai de vogo.
A Roco-mauro, la representacioun arapourta 10.000 franc per li Presounié : esvousdire
se lou pople avié respoundu au rampeu de Na Susano |mbert.

Di pastouralo mouderno aven couneigu que li representacioun de la Bello Bugado, de
Grabié Bernard, e de La Fiho de |’ Oste, de | abat Enri George.

Quiten pas lou Teatre, bord que ié sian, e dreissen lou tableu di representacioun que
nous soun estado signal ado:

Lou 9 de Mai 1943 e lou 2 de Jun, a Marsiho: La counsulto de Favouio, déu Dr F.
Clement, e Parisette, de Marius Jouveau, per I'ESCOLO DE LA MAR. Lou 18 de Juliet
aMazargo, La Bugado, per lou ROUDELET DE SANT RO. Lou 9 d Outobre, a Vedeno
e & Bedarido, Lou Presounié, de Reinié Jouveau pér lou group RENEISSENCO. — Li
24 e 31 d’'Outobre, li 27 e 28 de Nouvembre, a La Ciéutat, Marsiho, Mazargo e
Sant-Giniés, La Font d’ Ercule, de Jouse Bernard, e L’ as paga lou capeu ? de Carle
Galtier per I'ESCOLO DE LA MAR qu’arepres lou meme prougramo lou 23 de Janvié
1944 e lou 13 de Febrie. — Li 6 e 9 de Janvié, a Peiro-lato, Eran tres pér uno, de Edgar
Raizon, pér un group d’amatour. — Lou 23 d’ Abriéu, a SantoMargarido (ban-lego
marsiheso), Parisette e L’ as paga lou capéeu ?, per I'ESCOLO DE LA MAR que, lou 21
de Mal, a Sant-Geniés (Marsiho), pér celebra lou nonanten anniversari dou Felibrige, a
jouga Fébre de Carmargo, de Marius Jouveau, e Lou retour a Font-vieio, d’ Emilo
Ripert.



Lou Teatre es d’ uno bono proupagando: i gent ié van voulountié. Venon peréu eme
proun goust i charradisso en lengo nostro. E gachas se, maugrat li marrit téms, sen’esfa
guauquis-uno despiél nosto crounico radiero !

Li presounié felibre, per Jorgi Reboul (lou Calen), lou 24 d’ Avoust 1943. — Alessi
Mouzin, pér Agustin Roquebrun (Prouvenco), lou 21 de Nouvémbre.—Cansoun novo
sus de vieis ér, per Marcello Drutel (lou Roudet de z-Ais), lou 5 de Desembre.—
Anseume Mathieu, pér Nourat Baude (Prouvenco), lou 9 de Janvié 1944.— Marius
André, per R. Gaunet (d°), lou 16.— Lou role souciau de la pouésio prouvencalo, péer
Louis Gros (Flourege), lou 18.— Li Nouve, per Marius Jouveau (lou Roudet de z-Ais),
lou 20.— Li grand Roumavage, per lou R. P. Via (Prouvenco), lou 23.— Lou siege de
Cadarousso, pér lou Dr Bardin (Flourege), lou 30.— Valéri Bernard, pér P-J. Roudin
(Soucieta Flammarion, Marsiho), lou 12 de Febrié. — Proso d’ Armana, per Ougeni
Boudeau (Prouvenco), lou 13.— Félis Gras, per Frederi Mistral (Flourege) lou 13.—
Lamartine e Mistral, pér Marius L. Roman (Prouvenco), lou 27. — Mistral et la
Jeunesse, per Esteve Fuzellier (Salo dis Estat, a z-Ais), lou 28.— Lou Fraire Savinian,
per I’ Abat Aurouze (Flourege), lou 5 de Mars. —La Font de Voiro (1842), pér Jousé
Volle (Prouvenco), lou 12.— Folco de Baroncelli, per Enrieto Dibon (Flourege), lou
19.— Antounieto de Béucaire, pér Dono A. Gabriel (Prouvenco), lou 19.— Mistral ela
Pas (Soucieta Flammarion), pé Ramoun Latil, lou 26. — L' Obro de Mistral (Salo dis
Estat, az' Ais), presentacioun d’' Esteve Fuzellier, cant e declamacioun pér lou Roudet
lou 26.—Lou Rire, de Bergson i Prouvencau, pér Jorgi Reboul (lou Calen), lou 30
d’ Abriéu.— Do6u 20 de Jun au 26 de Setémbre 1943, I’ Escolo dis Aupiho a ourganisa 14
counferenci que lou journau « Fe » n"a douna li titre e citali charraire: Jan Gon, Jouse
Olivier, lou R. P. Jérome, Dr E. Leroy, Grabié Valay, E. Arnaud, Albert Gleizes, Jan
Chevalier e lou Capoulié Fréderi Mistral nebout.

*

* %

Restacaren a la questioun de I’ Ensignamen de la lengo d’ o, |i charradisso que Na
Marcello Drutel, Estéve Fuzellier e Marius Jouveau an facho, en Febrie, Mars e Abriéu
de 1944, is elevo-mestre e elevo-mestresso dis Istitut de fourmacioun proufessiounalo
d Istitutour e Istitutrico de Z' Ais, tant sus I’ Istori que sus la Literaturo de Prouvenco. E
i’ apoundren li sesiho de cant e danso nostro dounado per lou Roudet de z-Ais i Coulége
monderne de chato e de drole, emé de coumentari aproupria.

Lou noumbre di mestre gu’ ensignon lou prouvencau a creissu. N’ aven agu la provo dins
lou quatren councours escoulari dubert en 1944 pér |’ Escolo de Bléuno e I’ Escolo déu
Verdoun, sout lou pabrounage de I’ Ispeitour d’ Academi di Bassis-Aup: i’ aagu 550 copi.
Bén miés, au parié councours dubert lou meme an a Nimes e Uzes per I'Escolo de la
Tour- Magno, emé la valénto gjudo dou felibre Péire Hugues, sout lou patrouniage peréu
de I’ speitour d’ Academi dou Gard, es 1.500 copi que la jurado a degu tercegja. Nouten
encaro qu’a Coutigna (Var), au Councours Agricole de 1944 es de libre prouvencau que
[i mestre an destribui coume prémi i laureat.



Pér empura la bono voulounta dis istitutour, lou Calen a versa 500 franc a I’ Ispeitour
d Academi di Bouco dou Rose per estre atribui &n-un méstre o uno mestresso, aguent
ensigna lou prouvencau en 1943-44. Es M. Ramasse, direitour d'un Cours
coumplementari a Mazargo (Marsiho), qu’ a éutengu lou pres. S’ es pas Carle Roure,
istitutour a Marsiho, ni Carle Galtier, istitutour a SantMartin-de-Crau, que noun
soulamen ensignon nosto lengo, mai encaro an chascun establi uno metodo touto lesto
per I’ estampage, es que lou Calen a vougu que lou mestre recoumpensa aguesse ges de
liame emé lou Felibrige. Uno metodo touto lésto peréu, e despieéi d'an, es aquelo déu
bon felibre Gustavi Roux, istitutour alero.

La Pervenco (Marsiho) countunio soun cours publi de prouvencau, proufessa per Meste
Ougeni Boudeau.

Countunio tamben a z-Ais, soun Cours de prouvencau per courrespoundenci lou felibre
Andriéu Felix gu’ a, per bono gjudo, lou felibre Bourguignon, direitour d’ escolo publico
aCdlian (Var).

Uno coumessioun especialo estudio li mejan de couourdonna toutis aquélisiniciativo.

*

* %

Ounte li pougnesoun e macaduro di crudeu vent que boufon, se soun facho lou mai
senti, es dins |’ ourganiscioun di festo e counmemouracioun publico. S’ es subretout
engimbra de vesprado de carita, e li soucieta felibrenco an versa per milié de franc s
secours i Presounié e autri vitimo de la guerro. Pouden nouta eici que li principali
manifestacioun.

Peér lou Centenari de Pau Areno s es tengu a Sisteroun, lou 27 de Jun 1943, uno bello
acampado ounte Dono Mario Gasquet, M. Ubert Dhumez, lou Capoulié Mistral nebout e
Carle Maurras an enaura emé cor e elouquenci |’ obro,de Jan di Figo.

Aquéu centenari es esta celebra peréu per lis Escolo felibrenco de Marsiho, lou 29 de
Mai, emé de charradisso de Jorgi Reboul, Louis Roux e Milo Ripert. Uno manfestacioun
pariero s es debanado en Antibo emé M. Ubert Dhumez e Vitour Tuby coume ouratour.

L’ assemblado annalo de Latinité s estengudo li 7 e 8 de Setembre. Lou 7, en Avignoun,
ounte emé |’ gjudo dou Felibrige dos lauso soun estado messo sus lis oustau que Mistral
I” estudi€; lou 1, aMaiano, souto la presisdenci dou Capoulié.

Lou 12 de Setémbré, sus I’iniciativo de M. |’ abat George, |i Felibre de Menerbo an
marca lou Centenari déu majourau Bounet I’ Einat pér uno manifestacioun publico
a-n-Oupedo : lou Capoulié e lou Sendi Dr A. Jaubert i’ assistavon.



La Mantenenco de prouvenco atengu soun Acamp generau en Avignoun, lou 19 de
Setémbre: lou matin, messo i Carme em, e sermoun de M. lou canounge Avril; lou
vespre, sesiho de travai; lou sero, sesiho literari emé lou councours déu group
Reneissénco e lou Riban de Prouvenco.

Lou 25 de Mars 1944, |I’anniversari de la mort de Mistral es esta celebra segound la
tradicioun, a Maiano: messo emé sermoun de M. |’ abat George, vesito au toumbeu emé
dicho dou Capoulié e recitacioun dou Saume de la Peniténci pér Bernat de Montaut,
felibrgado poupulari.

Aquel anniversari mistralen es esta counmemoura a Marsiho (dicho de Ramoun Latil), a
Cano (dicho d’Eleno Vacaresco), a z-Ais (messo emé sermoun de M. I’ abat Gontier) en
Arle (messo a Sant-Cesari emé i Cigaloun e la Mistralenco), e dins touti lis escolo. A
Paris, dono Texier e la Respelido an fa celebra uno messo a Nosto-Dame dis Ange.

Paris s es signala aquest an. Lou 4 de Mai 1944, la Coumédi Franceso a counsacra uno
matinado a Mistral. Quinge de si meiours artisto an debana, davans uno salo coumoulo,
e quauquis-un coume Mllo Gabarre en prouvencau, de tros de chascuno dis obro
mistralenco, em’ uno presentacioun dou proufessour-felibre Estéve Fuzellier. Es esta un
triounfle, e lou publi a reclama uno segoundo audicioun.

Tournen en Prouvenco e diguen que, coume per Areno, se i’ es fa de manifestacioun
d’ ounourango en memori de Félis Gras, Vitour Lieutaud, Batisto Bonnet e Savinian, un
pau de pertout.

E la Santo~Estc¢elo’ s es tengudo en Arle... Pauro Santo-Estello ! Lavéio, Marsiho,
Avignoun, Aurenjo eron esta crudelamen boumbarda, e proun coumunicacioun coupado.
Autamben es davans un trentenau de felibre soulamen que lou Capoulié a aubourala
Coupo e prounouncia un beu discours. E faugue supremi la chanudo serado que la
Mistralenco avié engimbra. Li circounstanci permetien pas !d’ autri cant que li cantico de
la messo, a Sant-Trefume, ounte lou Paire Vial prediqué en prouvencall.

*

Que de causo, moun Diéu ! auren pas supremi de nosto vido despié cing an ! De que
nous manco pas ? S'ero que lou papié ! Encaro, manco d’ aco, aven pas agu forco libre
prouvencau alegi. Lou comte n’en saraleu fa.

An pareigu en 1943-44:

Rapugo, un voulume de vers, de Jan Bessat.—Quator ze contes de Roumanille, teste
prouvencau anouta (edicioun déu Porto-Aigo). — La Calanco daurado, un voulume de
vers, d Ougeni Martin.—L’ Enfant canta pér li Felibresso, flourilege (edicloun de « Fe
»). —L’éme crestian de Mistral dins lou « Pouémo déu Rose », sermoun de M. |’ abat
Enri George—Mistral e |’ ascetisme crestian dins « Nerto », sermoun de M. |” abat
Couteron.— Lou Retour a Font- Viéio, un ate en prouvencau emé lou frances en regard,
d’ Emilo Ripert.



E I’ Armana prouvencau, maugrat |’ aurige que gan asso e desbausso tout, demore dre
coume un beu roure

L’ ASSESSOUR DE PROUVENCO.

Lou 17 de Jun 1888, i Felibre de Paris acampa a Scéus Mistral mandé aguesto despacho:

En Avignon vous atendent

E de taut cor vous respoundent,
Emé vous-autre, o patrioto,
Beve moun veire d’ aigo-ardent
En esquichant uno agrioto.

E veici, aprés aguéli pichot vers de circounstanco un pouemenet de Mistral que pareigué
en 1906 dins uno revisto que Batisto Bonnet e Jousé Loubet beilgjavon a Paris, Le
Midi.et le Nord, e jamai reproudu autro part & nosto couneissenco

Quand espinches au mirau

Ti bouqueto de courau,

Toun nasoun gqu'’ arrouganteo,
Ta prunello que petgo,

Ti peu blound que fan d’'aneu,
Tis espalo, flour de nee,

E que rises cauto-cauto

Per te veire, a flour de gauto,
Espeli dous auquihoun,

E que fas lou parpaioun,

E teclinesevaraies,

Enterin que te miraies

I"a quicon, bello Lisa,

Qu’ as beleu jamai pensa ?
Ve-I’eici: quand dinslou viere,
Riserello, teuosveire,



Lou sourrire dou mirau

Te paréistout naturau

E, mignoto, ¢o que veses
Tant poulit, tout tiéu lou creses;
E s ausaves, d escoundoun,
| € trariés quauque poutoun .
Diéu t’ engarde, malurouso
Aquel o vesioun courouso
Que, se pou, t'enganara,

Es dou Diablelou retra
Eslou Diable quete miro,
Que t’embulo, quet’atiro,

E que pér s mascarié,
Senso Diéu, te danarié.

Frederi MISTRAL.

CINQ FRANC

Marieto menavo sa cabro au bochi de Jaguetoun. Sus lou camin rescontro Meste Alari
que ié demando « Ounte vas ansin, Marieto, emé ta poulido cabro ?

— « Lamene au bochi de Jaguetoun », respond:

Marieto De que voulias que responde ?

—«Ah!iéfa alor Meste Alari. E quant te pren Jaquetoun pér gue soun bochi fague un
cabrit ata cabreto ?»

—« Me pren cing franc ».

—« Ato ! Atroves pasqu’estrop ?»

— « Es beleu pas bon marcat, dis autant-leu Marieto qu’ a pas lalengo au couissin Mai...
per quant ié lou farias, vous ?

Lou CASCARELET.



L" OUSTALOUN

-Quauqui rego de vigno, uno ouliveto,

Un oustaloun sus |’orle de lavilo

Em’ un davans de porto aunte, lou vespre
Pousqué se i’ asseta quand di coulino

Uno a cha uno mounton lis estello
Mingoulouno au ceu sin, mai, Santo Vierge
Que fau de mai perlou crestian que trimo
E qu apréelou jour dur, sa plego facho
Tasto la vido a s sourgent gue canton ?

Louis MALBOS.

CALIGNAGE

Matiéu Pourreto, de Santo-Couloumbo, ero dins si vinto-tres an. Cadet d’ uno grosso
ninéio, |I’avien louga pér pastre dins uno granjo de Bedouvin. I’ avié pas perdu soun
tems, cargant d’ espalasso carrado e de pecout de bras coume de sa de gip, bén tant que,
fourtas coume éro, soun téms de pastrage acaba, pousque s embaucha dins uno colo de
bouscatié i coumbo déu Ventour.

A I'asard di copo e dis equipo, S éro capitamai que d’ un cop emé lou paire Gambias, un
dis ancian de la bricolo. Es ansin que despiél longtems avié couneigu Niseto, la chato
Gambias, pichoto escarrabihado e voulountouso que pourtavo la soupo a soun paire.

Grand enfant de segé an, autant jouguet coume €lo, prenié plesi a boustiga Niseto, un
cop lafasent escala sus soun esquinasso per la carrga d escambarloun e la samenant de
mourre-bourdoun d uno reguignado, un cop I’aubourant a bout de bras pus aut que sa
testo e la pausant d assetoun sus sis espalo; d’autri fes, fasent semblant de la persegui
em’ uno grosso voues e de grand geste, per la véire patuscla coume un lapin dins li mato;
d autri fes encaro, |’ arrapant sout |i bras e la fasent vira coumo uno cam- pano entre S
poung tendu—Ia tésto en bas, lou quieu en aut, boufo, boufo dins lou trau !—Ilésto
gu’ ero e deslioucado, aurias di, coume un acroubato de cieri; passant pas un jour senso
se charpina, toujour en rebéle toujour d’'acord, em’ aguelo ssmplo famhiereta a la bono
apoustoulico que fargo, per pu tard, un amistous estacamen.

Per Niseto, Matiéu avié toujour, au founs de soun grand carnié de biasso, quauco
bachiquello que la pichoto devourissié uno poumo, uno pougnado de castagno, quauqui
nose, qu’ emé li figo seco fan lou nougat dou paure, e meme, de fes que i’a, un lambias
de mihasso au meu que sentié bon lou roumanin.

Dins si dous an de soudart, Matiéu avié pas agu |’ oucasioun de la rescountra. Niseto



s ero facho grandeto, e soun proumié reviere li leisse touti dous un pau entrepacha.
Niseto éro uno femo : sacaro s ero estirado, sisespalo s éron arredounido, emai sis anco
e soun pitre ; poudié plus estre questioun de ié faire faire agalop sus sis espalo, ni i
cambarel eto acoustumado. Pamens changéron rén a soun demenat, coume de bon
cambarado, séns géino ni retengudo, que n’aurien |’ un péer I’ autre ges de secrét...

Un jour se capitéeron dins la memo draio, s acaminant vers lou meme rode. Avié fa,
de-niue, un gros lavassi de plueio e li milo riéu de la mountagno, permié |li mato,
escoulavon |'aigo en cascaiant.

Tout en barjacant d’aco e dou resto, li dous ami s atrouveron, au founs dou vau, davans
lou grand vabre que falié sauta. Se passavo, d’ ourdinari, d'uno lauso a |’ autro. Creissigu
grandamen, aro fasié rebiero, uno rebiero aferounido, espouscant sus li roco soun
escumo em’ un long brounzimen.

—NMoun Diéu ! vengue Niseto, coume anan faire ?

Matiéu regardavo |’ aigo boumbissento sens muta .

—De que fas, Matiéu ? Sounges ? demande la chato en risent.

Lou drole levé paslisiue dou vabre e digué :

—S' ero estal’aquauquis an, ero sens peno...

L’ agantave a la cabro-morto, la Niseto, e sauto, cabrit ! dins dos encambado erian sus
I"autro ribo.... mal aro...

—Aro ? Ei tout parié, moun paure drole ! De que vas pensa qui ! Anen, zéu !

—Ei déu bon, au mens... Galges pas ?

S éroviraverselo,. un pau pale, assgjant de sourrire, dins|’esmai que lou boulegavo.
—D’abord que te lou demande ! Me vas pas | eissa bada qui, beleu !

E sénso ié demanda counseu, s arrapant a sis espalo, ié saute d’ escambarloun sus lou
rabi, li dos cambo quihado a sis anco e li ped en avans, en cantant . « Arri, arri, moun
chivau, que deman vai a la sau, anaren a Perno ,cerca de lanterno, anaren a Bedouvin
cercadetoupin! »

A touto zurto, Matiéu avié sarra si man sout lou jougadou di geinoun de Niseto. e senso
esitacioun davalé dins |’ aigo emé sa preciouso cargo.

Uno fes au mitan dou vabre, s aplanté uno minuto.

—E sevous vugjave eicito, aro, madamisello !

—S ere madamisello, coume dises, beleu, dise pas... Tant lou fariés !... Mai, ta Niseto,
anen!...

—Quant jogues ?

E fasént mino de lalacha, s’ espousse coume un poulin que refuso I’ ensarri. Em’un
grand quilamen, la chato s agrapigné au coutet de Matiéu. Mai, adeja, lou drole avié
franqui I’ autro ribo e pausavo delicadamen soun fais. De gros degout perlejavon a
lentour de soun front sout la bouneto que ié sarravo lou su.

—Boudiéu! T'a fasusa! Pese danuc tant

—Segur que peses proun, vai ‘...Mai, el beléu pas tant toun pes...

N’ en pousgue pas mai dire: sa voues avié un pichot tremoulun. Reprengueron ladraio e



camineron toco-toco, senso plus muta, jusqu’ au caire-fourc ounte devien se dessepara.
Niseto sachegué pas, aguéu jour, quente pesi’avié baiali tressusour...

Un autre cop qu’ avien mai fa un bout de camin ensen, coustejavon un bos d’ éuse e
Niseto ‘s arreste subran davans un einorme perussié que soun brancage ero espalanca de
fru madur.

—Aquéli, soun de labello meno, vengue la chato. N’ en vau culi ma chato. N’ en vau culi
ma ventrado.

—Seli posagué!

—Oh! creses ?Mai beléu...!

E d’un envanc Niseto assaje de bouinbi, li man en |’ er, per aganta la branco la pu basso.
Mai fugue court a soun saut e de proun, car si det frustéron meme pas li fueio au bout di
ramo.

—Pardinche! vengue I’ a que se m’ escalaves proun aut, tu que siés fort.. - Se vos, fagué
Matiéu, un pau sot. Coume ei¢o?

D’un cop I’ avié empougnado entour di costo, Ii dos man sout la roundour déu pitre ;
piei, d’un tressaut di ren, |I"aubouré a bout de bras, de tau biais que Niseto pousque
S asseta sus sa tésto.

—Pou pas miés ana! digué en cascaiant. Aqui n’en vau acampa une bello pousito.

Au bout d’ uno passado, coume se pressavo pas de vougué davala de soun ajoucadou :
—Te pese pas, au mens ?

—Nani, pancaro.

—Aurai leu acaba.

—Pren toun tems, vai.

—Tefau pas susaau mens?...

—Qu’ enchau'!

—Ei beléu pas tant moun pes, parai ?

Matiéu pensavo qu’ aurié vougu, longtems encaro, garda sus sa testo lou fai de sa
Niseto. Mai Niseto coumencavo de devina de quente pes Matieu ave vougu parla..

(Levad’'un rouman inedi).
GRABIE BERNARD.




NATIVETA

(Pouémo per lou 8 de Setémbre)

Vaqui I’ ouro ounte siés nascu. Mestre. Lou ceu
Cremo dinsla calour de Setémbre. L’ auceu

A plus la forco de canta, mai susli souco,

Per lou plesi disiue, per la set de la bouco,

Lou rasin s'amaduro esperanco du uvin...

Tout seémblo en aquéu jour mai que janai divin,
Estént que dins la gleiso, ounte atubon li lume,
La lumiero de Dieu davalo coume un flume...

Se canto Nostro-Damo e sa Nativeta.

O, la Viergedi ceu, la majouro Beuta,

L’ Estello delamar ela Tourre d evori,

Aquelo que devié dins lou founs d' uno bori

Metre au mounde lou fiéu de Diéu,—en aqueu jour
La Gleiso dins soun brésié porge soun amour.

E veici qu’ au beu Mas dou Juge, entre Maiano

E Sant-Roumié, déu tems que dindon |i campano,
Ta bressolo, Mistral, se duerb au grand souleu...
Toun paire que deja travaiavo, leu-leu,

Quouro un brave varlet i’ anouncio la nouvello,
Leissant per un moumen li souco e li gavello

Ven remiralou fru de soun age madur.

E dinsla chambro, ounte tout es encaro escur,
Per leissa repausa la jacudo, emé crento

Eu, lou méstre déu mas, que n’ en ten fort d’ empento,
Sus toun front d’ enfantoun, que boulego li ped,
Pauso un poutoun d’amour e quasi de respet...
Ah ! sentié-ti degja, Mestre, toun segne paire

Que aquéu front un jour lou Segnour devié faire
Lou signau lumenous ount un pople coundus

S pantai e s pasdinsundivin trelus ?

Ah I sentié-ti qu’'un jour dins sa viéio bastido
Uno vierge tamben devié, novo e candido,
Naisse, coume autre-téms Pallas de Jupiter,
D’aquéu front lisc e blanc, ounte, tout grand dubert
Venié segnoureja lou souléu de Setembre ?

Ah ! Mestre, quet alen dins aguéu pichot membre
Boufavo, quouro per lou coundurre a soun cor
Ta bouco |’ aspiravo emé li raioun d or !

La glori de |’ estiéu passavo dins foun amo,



Que, N’ aguent recaupu la lumiero e la flamo,
A larga sus lou mounde un tant ardent fremin
Que vue, quouro cercan, Méstre, noste camin,
Au mitan de la guerro e de |’ orro chavano,
Noun poudén que vira nosto amo vers Maiano.

Emilo RIPERT.

DISCOURSDOU CAPOULIE
A LA SANTO-ESTELLO DE 1944

Car Felibre,

« En ciéuta d’ Arle, davans li mounumen ufanous auboura pér nosti reire, davans li cent
pourtau plen d’'azur dis areno ounte lis emperaire s asseteron, davans li sant de péeiro de
la gleiso ounte li réi d’ Arle s'agenouieron, davans lis atahut dis Aliscamp, ounte
dourmigueron lis os di proumié crestian, antan pestela, vuei esbardana e plen de souléu,
davans lou Lioun de la republico arlatenco que soun rugimen s ausissié tout-de-long di
ribo déu grand Rose desempieéi |a ciéuta liouneso enjusqu’ au Gou déu Lioun de la Mar
Mediterragno, que n’en porton soun houm coume la marco de soun arpioun pouderous,
davans téutis aquéli rouino grandasso dou passat, al’ ouro d’ uei, lou Felibrige, amo
sempre renadivo de la raco latino, t’ adus, o pople, lou lum de la verita e la paraulo dou
recounfort ».

Es ansin que lou reire-capoulié, d’ auto memori En Félis Gras, S espremissié, eici meme,
al’oucasioun di Grand Jo Flourau setenari de 1899. S ai tengu a rapela aquéu noble
salut, es d’abord al’ ounour de lavilo d’ Arle que, un cop de mai, nous aculis, es piél per
ramenta lou souvenir d’ aquéu que, sucedissent a Roumanille e precedissent. En Péire
Devoluy, pourte des an de tems I’estello di set rai sus soun noble pitre D’ efét i’a agu
cent an, lou 3 de Mai, que lou pouéeto di Carbounié e dou Romancero, lou countaire di
Papalino, lou rournansié di Rouge déu Miegjour jitavo soun proumié crid a Malo-Mort
de Coumtat. Que la garbo de flour cremesino qu’aven, i’a gaire, pausado i ped de soun
mounumen de la Roco di Dom, que I’ evoucacioun, vuel, de soun noble carage e de soun
obro majouro siegon lou testimoni dou souveni perdurable que gardan d’eu, de la
recouneissenco que lou Felibrige ade voudaa s capo e asi mestre.

1844...Ah ! lou bél an e laricho couvado ! En Prouvenco: Felis Gras, Dono d' Arbaud,
Savinian Lhermite, lou réire-cancelié Lieutaud; en Lengado: Arnavielle, Batisto Bonnet,
Roque - Ferrier; en Auvergno: Michalias... A dire aquéli noum, aevoucalavido el’obro
dis ome d’elei que vene de rapela, I’on pou que trefouli da’'legrio emai d’ ourgueli
Chascun, dins sa prouvinco, segound soun eime, au courréent d’uno vido longo e



fruchouso a ounoura nosto lengo, nosto patrio, nost Causo. N’es ni lou temsni lou lio de
rapelalou detai de tout aco, nimai de destria ¢o que, dinslatiero, rendrié mai grand |I’un
que I’ autre Unissent au countrari li noum d’aquéli pur, d’aquéli fier e, pouden lou dire,
d’ aquéli grand felibre (coume dins uno garbo se mesclo li flour de touto meno e de touto
oulour), metren nosto Santo-Estello de 1944 souto soun signe e, de soun eisemple,
tiraren proufie per noste pres fa de cade jour.

Desempiéi |’ an passa aven couneigu d ouro tragico. N’ aven senti I’ orro macaduro ounte
gue lou malur e la mort agon pica, encaro mai quouro es li nostre qu’ an paga, qu’ an
rebouli, qu’an agu sis oustau afoundra, si béen e si,relicle crema, si fougau felibren
arrouina eme tout co que caupien de precious

Pamens n’es pas proun, de plagne, de ssimpatisa. Fau gjuda I’ infourtuno, |i dispatria, se
sarra dins nostis oustau pér ié faire plago, i€ pourgi lou vin de nosto vigno e partgja lou
tros de pan que nous soubro, tant pichot que siegue. Se sian uno grand famiho, se sian
touti d’ami e defraire, es ansin que fau agi, es ansin que fau paga noste deute au malur e
al’amista.

Tamben diren jamai proun li devé que nous ligon a-n-aquéli que, embarbela despiéi
touto-aro quatre an, vivon plus que de raive e d’ esper, e peréu i jouine parti en pais
estrani pér oubei is ordre dou Gouver. Eli nous dounon I’ eisemple de ¢o qu’uno
voulounta tiblado e uno amo forto podon contro lis evinemen, |’ eisil, lou despatriamen.
Ounour dounc i mantenénco, is escolo, i felibre que, senso lassige, an sachu ié pourgi
I’ gjudo materialo e mouralo que counven. Saben per s message esmouvent que, de cor e
d’amo, soun emeé nautre, vuei, e que coumunion esperitalamen a nosto Coupo.
Pousguesson lou faire, I’an que ven, dins la pas enfin tournado ! Es noste desi e noste
souveét fervourous.

Mai nosti devé soun d’ uno autro meno: aquéli di soudard péer si capo, di cresent per soun
ideau. Un cop encaro nous fau recoumanda la disciplino, desvela |’ individualisme
coume noste enemi mourtau, redire que, liéura a s souleto forco, |i bureu particulié o
generau podon gaire. Es, lou tournan dire, es de vosto fisanco que tiran nosti poudé, es
voste pres-fa journadie que coumplis nosto obro, es vosto forgco que fai nosto forco.
Autambén vous demandan de viéure tous-téms proche nautre— e pas soulamen li jour
d’ acamp soulenne—, de pas leissa se desnousa lou liame d’ estimo, de fisango, souvent
d’ afecioun que nous ligo, de nous dire vostis avis, vosti desi, vosti critico au besoun.
M’ adreisse eici particularimen is assessour emai i sendi que soun li representant
qualificadi Mantenénco, que soun nosti bastoun e nosti buto-rodo.

Tout es de peno, se saup... Chascun a si trebouleéri e |’ ouro a ben passa di festo. Pamens
lou felibre sincére, coume lou crestian de la proumiero ouro, travaio a |’ espandimen de
soun ideau autamben dins la catacoumbo qu’a larajo déu souléu, lou felibre counscient
S encagno e disjamai sebo.

Nautre, aven fa, faséen, faren tout co que poudian poudén o pourren proche li poudé



publi, I’oupinioun li journau. N’es pas nosto fauto s’an pas, au Menisteri de
I” Educacioun Naciounalo, aculi nosti vot; n’es pas de nosto fauto se lis editour estampon
pas a boudre lou papié ié mancant, lis obro dou Mestre; n’es pas nosto fauto se noste
buletin sort pas quouro counvendrié; es pas nosto fauto se |’ 0li, de cop quei’a, defauto i
rodo de noste carri... N’ en sian, poudes lou creire, i proumié maucoura. Se sian pamens
oupila a coumpli li radié vot de la véuso venerado dou Pouéto e a-n-aumenta li
ressourco dou Felibrige; se sian emplega e s emplegaren de mai en mai a marcha coutrio
emé lou Coumitat dou Museon Arlaten; faren tout pér que I’ obro divino déu Maianen
s’ espandigue pertout. Coumpliren en de téms dificile noste devé. Coumplisses lou
vostre, de graci, doumaci quouro I’ on ateta de bon la, se saup; quouro I’ideau vous
empuro e vous aflamo, se vei; quouro I’ on afisanco dins si capo, se dis; quouro I’ on vou
manteni, se mostro.

Aubouras vosti amo, prenés moudele sus aguéli que dis an s noum tout- escas, e que
dins sis escri, si dicho, savido, an sempre servi pouderousamen e, de cop quei a,
glouriousamen nosto santo e bello Causo !

« Felibre... I'ouro es suprémo e i’a bell obro afaire! Au mitan di bouliverso d aquésti
tems, que lis ome tau que magoun e manobro de la Tourre de Babéu s entendon plus €,
dins lou chaplachou di passioun, dis ahiranco descabestrado que lis avuglon, lou fraire
recouneis plus soun fraire, a-n-aquesto ouro que li counscienci se soun pestelado au lum
de la vertu, que la generousita es matrassado per lou couteu de I’ orre egouisme, vauitri,
felibre... nous gjudares a-n-adurre la clarta dins |li pensado umano, a-n-escampa la pas
dins li counsciénci, a reviéuda la generousita dins li cor (car la generousita es fiho dou
Migjour, es elo que coungreio I’ estrambord prouvencau) e I’ espandiren un jour sus touto
laterro e ansin se farala pas universalo. Auran beu s enmalicia 1i tems, lou nivoulas de
la guerro aura béu boufa sus touti |i pople, i’ aura toujour un caire, un cantoun ounte lou
CEu sara Siau, ounte uno alouveto cantara i’ aura toujour un cantoun ounte la pas de Diéu
regnara, i’ auratoujour un pais ounte I’amour caussgjaral’ ahirango: aquéu pichot rode de
ceu blu, aguéu paradis sara nosto terro di felibre, e de-vers €lo se reviraran, un jour, li
pople las de se batre e de s'ahi. »

Es ansin que, pau avans de mouri, lou capoulié de la grand barbo blanco s espremissié.
Si paraulo an, vei, apres quaranto-guatre an e au tems que sian, un resson particulié.
N’es beleu qu’ un pantai.. D6u mens, ero noble e... ben latin. Diéu fague que, leu, li
pople ausigon lou souvet darrié de Felis Gras !

Coupo nostro, Coupo Santo, siés noste cibori e noste calice. Tant d’ ome dou bon t'an
tengudo en man, qu’ ausan a peno t’ auboura vuei. Pamens de tu, coume dou bon jour, se
pantaio tout I’an. Dins toun simboulisme i’ala patrio, li cant di reire e li raive di
jouvent, I’amour dou terraire e sa doucgo languisoun, i’ali dou e li joio, i’alou souveni
di Catalan edi primadié, i’al’ erouisme dou Ré& En Péire, lou rire de Madaleno, de Berto
e de Teldeto, la bouniassarié de Salumé e de sa femo, lis enavans de Liouneu, lou
remembre de Jan de laLuno e de Margoutoun (1), i’ a, pér tout dire, I’amo de noste pais.



T’ aubourant, te virant de tout caire pér fin que toun dardai toque touti i fidéu ounte que
Se capiton vuel, te lou demande, au noum de Santo- Estello, nosto patrouno, au noum di
sant déu Miegjour, au noum di primadié, au noum di mort e di vivent, au noum de la
Raco, assousto nosto Patrio !

Es de touto nosto amo que, bevent lou vin de noste terraire, anan aro, o mi fraire,
coumunia toutis ensén dins uno memo fe e un meme espér, a nosto Coupo Santo, jamai
tant escarido, simbéu de noste Amour patriau.

FREDERI MISTRAL nebout.
Arle, lou 28 de Mai 1944.

(1) Erouino o eros dis obro de F. Gras, dono d’' Arbaud, B. Bonnet, Savinian, Lieutaud,
Arnavielle, Roque-Fenier, Michalias.

LOU RECALIEU

Lou souleu, alin, vai descendre.
Plan-plan la niue jito soun cendre...

Lis ome tournon dou trescamp.
De soupo la pignato esraso...
Doucamenet lareire-grand

Jito de céndre sus la braso.

Laviéio asiuen dou recaliéu
despiei quel’ age I’ acantouno
toucant lou fio, benissent Diéu
pér tout nouveu jour que ié douno.

Ansinfasié sagrand, ansin
avist faire sa pauro maire,
religant lou vespre au matin
emé lou céndre recatair.

Esd aér lou fio de deman

bonadi lou geste di vieio...

Lou fio de vuel, despiel quant d’an
es Viéu souto la chamineio ?



Despiei quant d'an, quouro lou gau
son lis ome ala champino,

li vieéio estraion lou fougau ,

e bouton sus labraso fino ?

Despiel que lou mas estengu
e que seiétrasmeslavido,
de-segur i’ atoujour agu uno
Cendrouseto ravido ;

ravido de veireli cor,

per ¢co qu’un meme fio i€ passo,
maugrat la niue, maugrat la mort,
manteni |’ ardour de laraco...

I’a meme sang e memo fe

dins chasco veno e dins chasco amo,
e sempre, apres cendre e trafé,

sang e fe reprenon sa flamo.

Aco, lou sent lamaire grand
aflour e mesuro qu’ acato

la braso, e penso que faran
coume €lo, vieio noro o chato...

E lou souléu es descendu,
coume sout de cendre escoundu.

Marius JOUVEAU.



LI FAVOUIO

Mioun e Bereto soun dos vieio Sisterounenco qu’an pas la lengo au couissin, e amigo
coume se pou pas mai. Veses raramen |’ uno sens |’ autro. Emai siegon pas de grossi
devoto, mancon jamai de sero d'ana au capelet. Coume soupon d’ ouro, avansd’intraala
gléiso fan uno pichoto permenado dins i carriero de la gento ciéuta aupenco, en bousco
de souveni. E tout en caminant plan-plan, charron dou tems passa... e déu tems present,
car se passo ren a Sisteroun que noun lou sachon.

Un sero qu’ansin, avans d ana degruna de « Je vous salue, Marie », fasien soun pichot
tour de vilo, entendegueron dire gu’ a la boutigo de Fouquet i’ avié de favouio. De
favouio dins un pelau deris! n’aguéron tout-d’un- tems |’ aigo a la bouco, e léu-leu
aneron vers Fouguet. Croumpéron chascuno uno liéuro d’ aquéli bestiari pataru, en
pregant lou boutiguié de li ben plega dins un grand papi€, en estent que rintravon pas
tout dre a soun oustau.

D’ efét, es de paquet bén fa, e meme bén, liga, que nosti dos vieio pauseron davans si
ped en prenent placo pér lou capelet, que just la Maire de la Coungregacioun
coumencavo: « Au nhomdu Pere... »

Mai, lou sabes, |i favouio soun bouleguivo, e Fou;quet avié degu plega li siéuno,encaro
touto trempo dis augo de I’embalage, car au beu mitan d’un gloria Bereto se sentigue
pougnegudo a la neissenco déu boutel e fagué un saut d’ escarpo. La pauro femo mandé
lis iue pér sou e vegue s favouio que s escapavon dou paguet creba e courrien d’eici
d’ eila coume de folo. N’i’ague leu souto touti |i banc e touti li cadiero. Lou curat que
N’ en vegue veni un escachoun devers |lou mestre-autar, pense a-n-uno capounarié dou
diable—« Poudes vous en-ana ! cridé. Deman diren dous capelet liogo d’un » Avié pas
fini d aco dire que la gléiso fugue vugjo. Mioun e Bereto eron pas estado di darriero pér
prene d’ aguelo erbo, Mioun sarrant dins un pan de soun coutihoun estroupa sa liéuro de
favouio encaro bén rejouncho.

Pareis que lou curat e lou bedot agueron proun peno per douna la casso i bestiolo
escampihado, que n’i’avié enjusco dins li counfessiounau; mai n’aguéron per un pichot
pelau chascun. Mioun e Bereto tambén, que se partejeron i favouio escapi.

Se n’en parle dins Sisteroun, d’ aquel escaufestre. Mioun, elo-memo, n’en fague pas
pichoto bouco. En lou countant disié: « Aguessias vist Bereto ! Sarravo talamen i dos...
versano, que se dintre i’ avias mes un mouveioun d oulivo... nauriétiradouslitre d oli !

LOU CASCARELET.



La Prouvenco ataulo

UN GOUSTA DE CEBO

Déu tems qu’ ere Carpentrassen, me veniéu touti li sero séire alataulo de Francés Jouve
gue couneéisses touti. Tout en charrant aquel ami chaplavo dins sa sieto uno einormo
cebo cruso qu’em’ uno anchoio, uno raiado d’dli de Mazan e quatre degout de vinaigre
mau éro soun soupa.

Louis Malbos que sabié lis abitudo déu Bloundin un jour ié digué: «Vous n’en vole
adurre, de cebo, qu’emé ren qu’ uno n’aurés au mens pér quatre repas.» Pensas se Jouve
lou galeje ! Per un manjaire de cebo coume éu, uno cebo emai fuguesse di grosso a
jamai fa quatre jour. Autamben fugué nec quouro |I’ami Malbos i’ adugue de cebo grosso
coume de rodo de barioto ! Galgas, me dirés. E noun, galgje pas. Es tout co que i’a de
mai serious, e se lis aviéu pas visto de mis iue, de tout segur |I’ausariéu pas escriéure
dins|’ Armana.

Fau vous dire tant-soulamen que Malbos es de Vés—doéu Pont-déu-Gard, s'amas
miés—e i'aqu'a Ves, atlo ! beléu, que se vel de tant grossi cebo. S'es assgja de n’en
samenali grano dins d’ autre terraire:

se n’es jamai agu que de cebo de groussour ourdinari; ¢o que fai bén veire que, se li
cebo de Vés soun tant grosso, aco S apren alaterro de Ves.

A Ves, daours, n'i’ade ma grosso e de pas tant grosso. Lou grand de Malbos n’avié
d einormo, li mai grosso dou pais. E n’ero talamen fier que lis espausavo sus lou pichot
banquet qu’ avié sus soun davans d oustau, just souto uno fenéstro, em’ aco éu, escoundu
darrié li ridéu, se regalavo d’ ausi |i que passavon s escrida « Couquin de caneu ! li bélli
cebo! »

Mai me dirés. « Encaro, de tant grossi cebo, fau que siegon bono. » Bono, li cebo de
Ves ! De cebo que de mai douco n'i’a pas, de cebo que dirias de poumo noun pas de
cebo, talamen soun sucrado !... Vous n’en dise pas mai; o puléu, si, vous vole dire
coume de tant boni cebo se manjon a Ves. Es encaro de |I’ami Malbos que téne de tant
precious entresigne, qu’eu li ten di « Bacheludo », de santi femo que sabon tout de soun
endré, que se souvenon de tout e que de lis ausi vous fal regretalou poulidige d' un tems
que, pecaire, tournara plus. Poulit, creses pas que lou devié estre lou tems que tout Vés
cantavo en acampant sis éulivo e que, I’ obro acabado, se goustavo entre oulivaire a la
sousto d’uno sebisso. E que voules que se ié mangesse a-n-aquéli gousta ? Se ié
manjavo de cebo, perdinche!

Eici fau uno parentesi: mi legeire se souvenon beléu qu'a Vés i’ a pas que d eicelenti
cebo. M’ es arriba de i€ parla di figo de Ves, d’ aquéli tant boni figo que, de i€ pensa,
n'ai lou langui. E talamen n'i’a pér tout lou terraire vesten, que li Vesten n en fan un



counfimen melicous gu’a pas soun parié dins tout lou Migour. M’ anas dire :« De que
venon faire li figo eméli cebo? » Agués un pau de tenesoun. Anas coumpendre.

Adounc, dou tems dis oulivado, i Vestenco copon de si cebo péer lou mitan, li curon
coume se n’en voulien faire un fargun e lis emplisson devinas de que ? - d’ aquéu famous
counfimen de figo que vous parlave tout-ecas. Poudes faire la bebo ! Vous afourtisse
gu’emé de bon pan de Ves, d’ aguéu pan qu’ es toumba en prouverbi dins tout lou
Migjour, n"en manjarias tout I'an emai mai. Se vous lou dise, es que n'al tasta. Se fai
pié pire, sabes! M’an-ti pas di qu’ a-n-Estrasbourg manjon de cebo cruso chaplado dins
la cremo Chantilly ? E lis Alsacian sabon tamben ¢o qu’ es bon. Parai, ami Zeyl,
gu’ ensén aven treva la Prouvenco, dou Pont-dou- Gard a la Turbio, de la mar de Fosis
auturo majestouso déu Mount Ginevro.

Tounin Virolaste

LA CHAMINEIO

Que siegue en peiro o ben en maubre
La chamineio fai grand gau

Quand subre-tout a soun fougau
L’iver flambejo un bon troun d’ aubre,
E que sout lou negre capeu

Dela grand chamineio

Lou bravereire ala nineeo

Dis de conte tant beu.

Lou grand parlo di réi, di comte,
Di masc, di bregand, di guerrié....
Ben mai vous n’en degrunarié
Senso escupi de poulit conte !

La grand fielo o fai lou debas
Enterin que la cato,

Qu'alisuei round coume d’ agato,
Elo pantaio en pas.

L’ivér, quand sias a la campagno,
Quejaloen!’ér, que nevo o plou,
Que lou vent bramo a faire pou,
La chaminéio ten coumpagno.
Lou fue alor es de sesoun:

Gaio evivo la flamo
Esdel’oustau lavido e l’amo



Couchant la languisoun.

Eh ! vivo dounc la chaminéio !

En maubre, en peiro, mesegau !

La chaminéo que fai gau

| pauri viél, alanineio!

Moun grand, de conte aro n’i’a proun :
Soun cuecho li castagno !

Pichots enfant de la mountagno,

An, daut ! fases lou round!

Leoun SPARIAT (1861-1936).

13 de Nouvembre de 1898.

LOU BIOU DE JAQUE BRANCAI

a moun ami G. Gonnet,
couralamen.

Eico n’es pas un raconte d’ aiér. Dato déu réire tems que noste Carpentras ero uno
capitalo, d’aguéu bon réire tems qu’avié encaro per teni soun gouver, souto I’'iue tant
paterne de s Reitour, si famous conse a capeiroun escarlat ! L’ai legi tau e quau au mié
d’ un fube de papafard encamela dins un recantoun de nosto Inguimbertino mounte, de
segur, pér lou rescoundre, I’ avié rejoun lou saberu abat Fabre de Sant-Veran, archivaire
de soun sant ome d’'ouncle I’ abelan Mounsegne d’ Inguimbert.

Se creses qu’ es uno baio que te raconte, poudras lou relegi coume iéu sus lou viei
pergamin mounte, de sa man tremoulanto e pateto, quaugue antique canounge coume
alor n’i’avié tant, per destinembre I’ escrigué. Eisadamen atroubaras lou tout. Te, es
empagueta dins uno camiso en péeu de cabro, el brounzi coume uno fueio morto, gardo
encaro em’ uno bono oudour déu passat un dous prefum de lavando e d’ encens, e la
ratugno en lou rousigant n’a dentela li quatre cantoun Mai veleici.

« DOu tems que vous parle, a mié camin de Carpentras a Mazan, en tirant de vers
Nostro-Damo de Bon Remedi, aurias pouscu veire au mitan d’ un pichot tenamen de grés
ermassi uno vieio bastisso fendasclado al’ uba, pounchirado al’ adré e tant arrouinado de
pertout que semblavo pecaire ! faire tres-tres cado fes que I’ auro folo derrunant
dicresten dou Ventour la venié bacela.

Es aquito qu’ emé sa femo Babel oun-di-man-traucado, mouié longo e seco, groumando
coume uno cato d’ espitau e vanelouso mai qu’ uno toro gque fai sa modo, restavo Méste
Jaque Brancai, un brave ome de I’ ancian tems, abarous coume un massoun a prefa,



espargnaire a camina descaus per pas gaus Sis esclop e a se mouca emeé li det cregnenco
de trop abena soun moucadou em’ aco bounias e simple coume eron nosti paire.

La granjeto e lou tenamen éro ¢o gue i€ soubravo dou beu ben patrimouniau qu’ antan
fasié I’envg o de touto la vesinanco e qu’ emé la bono agjudo de Babeloun lis usurié e li
recors toujour coutrio davans la miseri avien d abord embreca; piei, souto |’ escampo de
I”arredouni, N’ avien pau a cha pau rousigali quatre counfin.

Avié de mai, pamens, lou brave Meéstre Brancai, e aco ero sa majo fourtuno, un beu
couble de biou bessoun, Rousset e Martinot, que ié servissié per faire de labourage a
prefae gu’ eron, se pou dire, uni di mai gaiard e di miéstengu de |’ encountrado.

Grand, nervihous e fort, téuti dous de memo coulour e de pariero estampaduro! coume
S’ avien couneigu soun bon renoum aubouravon fieramen la tésto qu’ adournavon un
pareu de bano en formo de liro emé sus lou frountau uno poulido esteleto blanco,
lusento coume un escut nou. Em’ aco, atravali coume soun mestre, venien d' éli meme se
metre souto lou jou e, aguito que nevesse o que plouguesse a bro, que la calour fuguesse
ensucanto, o que li mouissalo lis agariguesson de véspre au calabrun, vous aurien a
perdo de visto tira de rego eitant drecho qu’un rai de souleu.

E lis amavo, s biou, lou paure ome talamen que li marridi lengo—e, boutas, soun pas
raro dins noste Coumtat—asseguravon que per soun couble Brancai aurié chabi la
granjeto, lou tenamen e, senso trampela se I’avié faugu, bandi sa femo pér dessus lou
marcat.

Quand parlavo d’ éli, n’en bavavo. Cent fes pér jour vous aurié repeta que Meste Benezet
Brunéu, un finocho que se i’entendié e qut’ro regissour déu Marques de Frescati, mai
que d'un cop lis avié marcandegja per soun mestre. E de mai, vous aurié counta gu’ un
jour que tournavo de Mazan mounte venié de véire courre lou « carri », Mounsegne lou
Reitour Barciloun avié davans éli fa pausa sa cadiero pourtadisso per |li leissa passa en
disent a nauto voues— segne Agustin d Eyriés I’ egregi ome de léi e segne Roubert de
Caillet lou saberu archivaire de I’ avescat |'avien ausi e n’en farien testimoni se n’ero
besoun: O, qu’ils sont b6 ! Co que vou dire, coume |’ avié eisatamen revira en
prouvencau lou jouine grafié reitouriau Avounet de Sant-Estéve, que « jamai
Mounsegné lou Reitour n’avié vist d’ autant beu e que, de segur, se n’ atroubarié pas
d autant gaiard dinstouto |’ estendudo de la terro déu Sant-Paire ! »

Aquéli dous biou éron touto la joio déu paure mesquin, touto sa fourturo e sa resoun de
viéure, eron de mai lou gagno-pan de si viéi jour. Eh ! bén, quand parlas pamens de
I”injustico dou sort, e sus éli que lou malur s abategué.

Un vespre d’ autouno qu’ emé soun couble Brancai s ero atarda au labourage e beleu un
brisoun a counta per lou menu a-n-un cantounié gque fasien pauseto, li prouado de si
biou, noun vegue que la negro Bugadiero estendié si négri bourras eila sus Ventour e
que la plueio n’éro pas luien... Ben léu la raisso lis arrape, uno d’aquéli  raisso jalado



d’ dutobre que vous trepanon fin qu’i mesoulo. Lou couble ero susarent, e Rousset
acampé uno marrido frejour.

Ague beu soun mestre I’ estuba un tros de la niue eme la ramo d’ uno dougeno de rest
d’ aiet, prene counsulto dou mestre varlet dou Casteu, Blatiero I’ Arlaten que dins sa
jouvenco ero esta gardian dins li prat dou Queilar, e que couneissié miés que sa
preguiero touti li remedi toucant la malandro de la bouvino ; mande meme souna lou
grand Gusto di Palun, Rivet I’ escounjuraire qu’ em’ un soulet signe de crous aras di bano
de soun gros det bagna d’ escupagno esvartavo li fébre malino dou bestiau... Ni latubeio
di rést d’ aiet, ni li counseu sena de I’ Arlaten, encaro mens |i signe de crous e
I” escupagno dou Palunen, ren ié fague : quaranto-vuech ouro apres lou paure Rousset
fugue plega.

Fugue un rude cop per Meste Brancai que la despartido tant souto dou meiour beleu de
si coumpan de jouncho e de miseri. Inchaient de Martinot que, oublida, badavo davans
lou rastelié vuege en lipant |i barreu, enterin que Babelouno, que s’ ero un brisoun
restaurado en lipetejant, roumpudo de fatigo coume toujour, s ero en-anado dourmi
coume uno benurouso éu, adoulenti, pensatiéu, latesto dins li man e gjouca subre I’ orle
de lagrupi, alalus petejanto dou caléu vihe lou paure mort coume aurié fa pér quaucun
de I’ oustau.

L’ endeman, quouro Jan-Peire lou Desarna, |’ espeiorosso de la vilo, ague carga lou gros
cadabre sus sa carreto senso parabandoun. Jaque Brancai digué simplamen a Babeloun:
« Pouden pas leissa parti ansin soulet un tau servitour, lou fau acoumpagna un bout de
camin, es noste devé ! » E apres agué destaca Martinot que badavo toujour davans lou
rastelié emé I’er de n’en coumta li barreu, vengueron touti tres se metre darrié lou carri
e, enjusgu’ a la davalado di Safre, ié fagueron la seguido coume se fai pér I’ enterramen
d’ un crestian.

Arriba a-n-aquéu rode, enterin que lis iue bagna, la voues doulento e d'un signe de man
Jaque e sa mouié fasian sis adessias a Rousset, Martinot que lou ruscle cavavo
mai-que-mai, en tirant sus la lonjo avié escala sus lou ribas e tranquilamen destapavo li
rouqueto.

De tous téms lou malur coume |i cadabre atiron |i courpatas : lou vespre meme d’ aguéeu
jour, en visto d’un bon afaire, Sassa Coudeno lou mancelié vengue per croumpa
Martinot. Lou tristun e lou desesper réndon li bravi gent feble e insoucitous de sis
interes. Lou pache tire pas de long. De que faire pieéi d un biou soulet, un biou soubro
d’un couble despareia! Ablasiga, sénso discuti, lou paure Jague pér trento pistolo
bandigue soun radié coumpagnoun de travai.

Babel oun pamens assaje de pacheja un pau, e, coume éro la coustumo autre téems,
demande au mancelié la part reservatrico dou vendeire, valent- a-dire un taioun de
I"animau vendu. Sassa Coudeno, urous de se n’en tira a tant bon comte, ié proumeteguée



laman dins la man de i’ adurre lou dimanche d’ aprés lou cor de Martinot per lou bouta a
I’ estoufado.

Aquelo proumesso soulo amansigue la discutarello qu’ adegja se lipavo en aenant, lou

nas leva coume se sentié per avanco lou prefum de I’ estoufado. Li grandi doulour, aco se
saup; emplisson gaire lou ventre e per d’' uni que i’ a, coume Babeloun, lou furon puleu !
Entérin que, descounsoula, Brancai s anavo escoundre dins |’ estable viege, en siblgjant
lou mancelié enmenavo Martinot.

Avié bén faBabeloun de se lipali brego pér avango, car lou prefum de I’ estoufado, bisto
I devié ié passa souto lou nas. La lipeto avié jouga de malur. Just se fague que la noro
ddéu proumié Conse, uno flacugno qu’ avié toujour peto-fouiro, éro dins |’ espero d’ un
eiretié; Aco arribavo touti lis an, mai touti lis an lou mourtoun, mai pressa que sa maire,
supourtavo pas lou viage enjusgu’ au bout, ¢co que fasié que despiéi des an lou segne
proumié Conse poudié pas estrena soun capeiroun flame-nou, un riche capeiroun que
voulié pourta d’ en proumié per lou batisme de soun felen.

Aqueste cop, coste que coste, falié que I’ eiretié counsulari arribesse a bon port e
nasej ésse en téms vougu. Sounjas! lis argno avien adeja agarri lou capeiroun al’ espéero.
Meste Bardin lou famous mege especialisto ero vengu a bel espréssi en counsulto
d’ Avignoun. Boutas, per qu’ un Conse carpentrassen fisesse lis esper de soun noum e de
sa rago a-n-un Avignounen falié que lou bos bagnesse... E lou mege, brandant lou su,
avié di davans la parturiento : « Au mens, ges-de countrarieta, senoun responde deréen !

Pensas s agquelo n’en proufichavo per se faire tintourla e mignouta, e se n'avié d enveo
ed envego!

Quand parlas di causo, pamens : s ane atrouba qu’ aquelo semano ague |’ enveo...
devinas de que ?
...D un cor de biou al’ estoufado !

Tre que lou Conse sache aco, se metegue en bousco d’ un bouchié a mand d’ amassoula e
justamen toumbeé sus Sassa Coudeno que menavo Martinot au tuadou. Senso trampela,
fasent lis usso, ié digué: « Me fau lou cor d’ agquéu bél animau !

—NMai, vengue Coudeno, ai proumes, man toucado...

—Pas tant de comte, e I'aurai. Ma noro n’a enveglo... Sabes ¢o que soun lis envejo de
femo a prens. Vole pas davans I'istori, se moun felen neissié emé, souto lou nas, un cor
de biou penjadis coume uno figo pecouleto, n’en prene la respounsabilita... E piéi,
penso, e per lou cop que sarian lariséio dis Avignounen ! O, penso-ié ben, se lou felen
déu proumié Conse de Carpentras... ! »

Aves bel estre bouchié e vous apela Coudeno, |’ on es toujour sensible e coumpatissent
per ¢co que toco I’ enfantuegno, subretout aquelo di méstre dou moumen... E piei la pou
d estre lariséio d agueli farlouquet d’ Avignoun avié tambén soun pas.... Basto ! per la
segoundo fes Sassa Coudeno proumetegué lou cor de Martinot.



E lou dimenche matin, |a piohoto Y éto de Chaloun qu’ anavo au Martinet véire soun
grand Marreu, vengue de la part de Sassa Coudeno, soun vesin, dire a Babeloun de pas
coumta sus lou cor de Martinot, car quouro |’ avien dubert, aquéu biou que semblavo
pamens coume lis autre, i’ avien ges atrouba de cor ; I’ avien vira, tourna, jamai aco S ero
vist: ero un biou senso cor.

A-n-aquelo novo, Babeloun qu’ escuravo adeja soun oulo per I’ estoufado, manque
s’atrouba mau. Urousamen pousqueé ajougne uno cadiero, e la doulour longtéems
countengudo desboundé. E vague de sousca coume uno Madaleno sus la despartido de
Martinot !

Alor, Jague Brancai qu’ ero setu davans la chaminéio e qu’ apensamenti revassejavo de si
malur, auboure la testo e, pér assoula sa femo e demeni un pau si regret, digue
simplamen: « Vai, ma bello seco ti lagremo ! Aco iéu m’estouno pas. Quand
labouravian, es éu que leissavo toujour la mai grosso plego per soun fraire... E piei,
rapelo-te, quouro acoumpagnerian lou paure Rousset : enterin que plouravian téuti dous,
éu, qu’ ero soun fraire pamens, soun fraire bessoun, eh ! ben! éu, insensible, destepavo li
roqueto... Aro, soun incounvenénto indiferénci s esplico: N’ ero pas sa fauto se lou paure
n'avié gesdecor ! »

Eici s acabo lou raconte déu viei canounge. Pode pas dire quouro aco Se passavo, car la
dato es estado beléu rousigado pér la ratugno qu’'afa si freto au pergamin; mai rén me
gararadel’idéio gu’' el d agui que vén I’ ancian ditoun coumtadin que S aplico i gent crus
e senso pietango. D’ i sedis. A pas mai de cor que lou biou de Jaque Brancai

Francés Jouve

Frescati 1944.

AVES APAREIGU

Aves apareigu au virade mavido
a-n~quéu rode que lis astre avien marca.
Ren poudié plus empacha que mi piado
fuguésson escafado au crousamen di routo
per li vostro que, pan per pan,

coume un pres-faregla d’ avango

li gueiravon eli bevien.

Ero I estiéu. Vengué lamarrido sesoun,



e nosti piado, aro desseparado,
sus dos routo despiél s en van,
dos routo que se croson plus.

L. ou souveni es au cor de ma peno...

Nouno JUDLIN.

Lou pichoun fai coume pou
E lou grand fai coume vou.

LA FORCO DOU SANG

Un richissime endustriau, Moussu Dupont, ero a-noun-plus, e soun mége decide de ié
faire la trasfusioun dou sang. Cerque un « dounaire » gue fuguésse proun sanitous, mai
lou gu’ atrouve ero un gros avaras que la primo proumesso, quauqui bihet de milo franc,
ié fasien béeu-beu.

L’ ouperacioun se fague e reussigue magnificamen. D’ abord, noste endustriau assgje de
tout biais de pas douna touto la primo, e quouro lou mége vougue se faire paga, Moussu
Dupont discutigue la noto coume un pachejaire alafiero.

—Pamens, fasié lou mege, vous al tira d’ afaire. Senso moun ouperacioun sarias mort.
—Dise pas de noun ! rebeque Moussu Dupont. Mai, s'apren a vous... Sa de sang de
sarro-piastro dinsli veno !

Lou CASCARELET




LOU DELUGE

Aquéu dimenche de printéms, mi gent partigueron en viage, me leissant ala gardi de la
tanto Mario. Poudiéu agué cing o siéis an, d aquelo epoco, e moun cousin aperaqui un
an de mens.

Lou matin, la tatan nous mande jouga davans |’ oustau, dou tems qu’ alestissié lou dina.
Ac0 ane bén un moumen, pié coumencerian de nous charpina: grafignére moun cousin,
€ moun cousin me mourdegue lou det.

Pér bonur, |I’ouro de dina arrivavo e nosto disputo se neguée dins nosto sieto de soupo.
Aquelo soupo !... N'en falie faire de coumédi per nous lafaire avala. Em’ uno santo
pacienci |a tatan nous fasié de conte per nous distraire, e d’ aquéu tems, culié pér culié la
soupo davalavo. Lou dessér ero bén pu leu espedia... Apres dina, coume coumencavo de
blesina, nous anerian amusa sout la remiso. Jougavian séns entrin. Pié lou langui nous
prengue e coume |’ aigo, d’ aguéu moumen, toumbavo a bro, regarderian ploure....

L’ escoulun di téule fasié davans nostis iue un rideu de plueio que lou marin, de vouto en
vouto nous rebatié dessus. Se reculerian pu founs. Dins lou lagan de la basso-cour, la
raisso en gisclant fasié de boufigo. Souto lou cerisié, li petalo di blanqui flour nedavon
dins lou garrouias, massacra. Regardavian... Nous semblavo que plouvié despiei au
mens cent an.

—Regardo li pijoun que selavon ! fai moun cousin.

—Ac0 vou dire que la plueio durara. E tambén aquéli boufigo que veses sus |I'aigo—
dise en aoungant moun pichot det. O, e ma memei que lou dis ! Bouto, a pas fini de
ploure... Beléu saralou deluge.

—Loudeluge?Dequ e ?

—Beén, aco éro uno plueio que duré, dure... sabe pas quant de tems. Touti |i gent
sigueron nega emé sis oustau e touti si bestiari. Eron pas esta brave e lou bon-Diéu i
vougue puni... i’avié d’aigo pus aut que li téule, pus aut que lis autre, pus aut que lou
Serre, pus aut que... que lou Ventour !

I”’agué que lou Paire Noue que se sauve en bateu emé s pichot e s bestiari. Vo, es ma
Memei que mel’acounta!

Ansin, éro pas uno blago d’ abord que laMemei |’ avie di. De gent qu’ éron pas esta brave
I E nous autri que nous erian batu, lou matin, que voulian pas manja nosto soupo,
I”erian, brave ? De segur lou bon Dieu nous voulié puni. E sus aguelo refleissioun, vaqui
moun cousin que bouto a brama coume un vedeu:

—Volepasmenega! Vole pas mouri ! Sarai brave

De lou veire tout descounsoula, deja que n’en menave pas large, me meteguére tambén a
ploura. Faguerian talo musico que la Tanto s adugué, esfraiado, per veire ¢o que nous
erian esclapa.

—NMai de que vous arribo ?

—Es éu, Tatan, que s esmesaploura!

—Eselo gue m’adi qu’ero lou deluge !

E vague de brama...



—De qu’ as pou, pichot bediguet, i’atems qu’ a passa lou déluge. Risques ren, vai Veses
pas que lou téms s’ espeio.... E tu, bedigueto, de que siés anado counta’ qui ! Ei
pichounet, pecaire, fau pas ié faire pou ansin...
Coume countuniavian noste councert, la Tanto nous arrapé un sout chasque bras, e zou !
dins la cousino.
Aqui, au caire dou fio, liuen de touto aguelo aigo, finiguerian péer nous assoula, e per
mai de precaucioun, la tatan nous fagué avala uno tasso de tihou b én caud, qu’ aco
acabe de nous calmali ner.
Emai I’ame gaire, lou beguere pamens emé forco plesi.
Soulanjo LEBRE.
Seguret (Vau-Cluso).

DISCRECIOUN

Miano la Caroumbeso fai lis obro di Coudeno, de gént qu’ an de que, e que croumpon au
marcat negre ¢o que s’ atrovo pas i boutigo. L’ autre Jour, Miano a dubert—pér
destinémbre, car es pas soun biais de metre lou nas dins lis afaire dis autre—I’ armari
gue Madamo Coudeno avié 6ublidade n’en levalaclau.

—Se vesiés ¢co que i’aaqui dedins! digué lou s&r meme a Fefin dou Pont- di-Font. I'a
dous cambajoun, quatre saussissot, quinge bouito de pastis de lebre, quatorge bouito de
sardino, sieis merlusso, quauqui kilo de faiou blanc, de cese, de que sabe iéu encaro...
Pénso-te s'al viterebarra!

—Emai qu'asben fa, mabello! Siasjamal trop discret... emé li mestre!

Fefin ané leu tout counta a Sazeto.

Lou CASCARELET

A-n-un bon massoun
Touto peiro ven d'a poun...




ABRIVADO

« Li biou van éstre aqui ! » clamo lou pople en aio
Dinslou plan de carreto ount se dréisso febrous,
E sevei alena d’ estrambord arderous

Ome, femo, barbeu, chato bello e marmaio...

Entremens qu’ eicavau caminant long di draio
Li Gardian, ferre en man, buton, cavaleirous,
L’ escabot fernissent di tau negre e courous.
Sout la raisso de fio dou souleu que dardaio.

«Livaqui ! li vaqui ! » L’ escadroun cavaucaire
A franqui lou lindau de I’ enclaus dou terraire...
E li cor soun relént d’ un parié batedis.

En vesent, a I’ aflat d’ uno memo alegrio
Se debana’ quéu jo vivent de la patrio
Quefai frelrgia’ n pople e sourrire un pais!

Louis ABRIC.

Lunéu, avoust 1943.

LA CROUS

Sa beléu gu’ enco dis Uganaud |i femo porton la Crous déu Lengado que ié penjo siegue
uno couloumbeto, image dou Sant-Esperit, siegue uno flamo que retrais li lengo de fio
que davaléron sus lis Aposto lou jour de Pandecousto.

Fefin qu’es pas de la « religioun », mai que sa neboudo es proutestanto, quand la chato
fugue per faire sa proumiero coumunioun, i€ vougue croumpa la crous. Ané vers un
orfébre d’ Avignoun, que n’i’en fagué veire di dos meno. Coume sabié pas la
gu’ agradarié lou mai a sa neboudo, n’en prengué ges. Mai, un pareu de jour apres, soun
fraire, lou paire de la coumunianto, estéent de passage en Avignoun:

—Demando-ié coume lavou ! ié digue. Se la vou emé la coucourdeto vo ben emé lou
pichot canard !

LOU CASCARELET.

Vau rnai estre ama
gue ben renouma



LEI CAMPANO DE MOUN CLOUCHIE

Lei campano de moun clouchié
Dindinon pas coumo leis autri;

An soun parla gu’ es que per nautri,
Gent déu pais o famihié.

Trelou jour de nosto neissenco
Nous dien: « Segues lou benvengu !
Glori au Bon Diéu que t’a vougu,
E que proutgjeta creissénco ! »

Dins|"aubo de chasque matin
La souloumbrino dela sero
Nous counvidon a la preguiero:
Es|’ Angelus di trestin-tin.

Nous acampon per leis oufici
E, lou dimenche, soun trignoun
A grand balans sus i pignoun
S espandis que n’es un delici.

La Semano Santo s en van
Sensamen faire un tour a Roumo
Lou clouquié mut, es curious coumo
Restan touti senso enavans.

Mai questo vouto es pas de cregne:
Pasco lei radusdinslei ér,

E labellovoiod aier

Ressuscito emé Noste-Segne.

Per la proumieo caumunien,
Quand la flous nevasso la branco,
Canton |’esmai dei raubo blanco
E soun I’'inne dei proucessien.

Piei, S'en cop ven lou mariage,

S esbrandon en benedicien:

« Bonur ! Enfant ! » semblo que dien...
Ei novi quente miste Gumage !.



Ausissen sei voues si mescla

Ei gai tambourin de Prouvénco
Dinstoutel lei rejouissenco
Per li douna lou mai d esclat.

Fau véire alor coume soun brande,
Que trafigon lei gaboulet,

Es un veritable sambé

Pér lel farandoulaire cande.

Mai I’a lei moumen de dangié ..
Aqui, lou matai pico, pico,
Coume se voulié mé latrico

Au Secous nous pourta proumié.

Enfin, pér nosto darriero ouro,

D’ abord que nous fau s enana,

An un tant doulentoun souna.
Qu'esdecrérequelou clar plouro.

Moun clouchi€, dounc, mete soun mot
Tout lou de-long de nosto vido,

Que siegue bén o mau remplido,
Quetiren bon o marrit lot.

O moun vilage! Per qu t'amo

En joio, en plour, plen d’ estrambord,
Selis oustau te fan un cors,

Nostei campano n’en so,un |’amo /

Albert SAUVAIRE

LI MERINJANO

Un jour de I’ estiéu passa, coume nous metian a taulo, s'acampe Fefin Carreto, qu’es
mita-folo, per croumpa uno dougeno de merinjano. Me levére de taulo pér i’ ana querre
Sl merinjano au jardin, e me digué:

—Lou Bon Diéu te lou rendra.

—Hou! lou Bon Dieu, ié faguéere, lou Bon Dieu.

—Siés pas crestian ? me vengué alor.



—Si, respondeguere. Mai se'n cop sieu dins lou Paradis, que voules que fague d' uno
dougeno de merinjano ?

LOU REIRE-FELEN DOU VIEI TON.

Trescassaire,
tres pescaire,
tresjougaire,
fan nou gus.

Lisiou coume a passa tems

Aves, detout segur, aus faire lou conte d’ aguéu pelot avare que fasié dounais ome que
travaiavon ala « batuso », un iou per tésto au grand béure. Jujas veire se d ome gque se
satiravon despié matino, alarajo dou souléu, dinsla pbéusso, se poudien acountenta
d'uniou! N’i’aviétout beu just pér li metre en prus. Se plagniguéron alatanto.

—Lis ome, aguelo fagué a soun mestre, se plagnon. Dison que d’ un iou N’ an pas proun.
Alor, I’avare, aprés agué marmoutegja entre si dent: « N’an pas proun d' un ? fague. Eh !
ben mete-n-i’ en dous, e que crebon ! »

Creberon pas. N’ en fau mai qu’ aco, coume anas Veire:

I’avié a Carpentras, i’ a aperaqui cinquanto an, un mege que forco se n’en souvenon.
Alor, li mége fasien si vesito en veituro. Autambén, quand |li venien querre d’uni pau
linun, ié falié souvent touto la matinado per faire lou courre. Ben entendu, li masié
mancavon pas de i’ oufri uno pichoto coulacioun.

Adounc, lou mege que vous parle, quand s agissié de manja n mousseu, invariablamen
demandavo: « Aurias pas quauque iou ? » N’i’ adusien tout- d’uno un panié. Alor, se
fasié douna |’ espoussadou e I’emplissié d’ iou. Em’aco anavo a la gamato ounte
gourgoulinavo aco di porc e brou ! ié trempavo |’ espoussadou, lou tems que lisiou
sentiguesson la caud e lou retiravo. Piei a-cha-un, tout en charrant, falié que touti ié
passesson. E coume ero eicelent latinisto, devié se remembraen i pipant lou vers de
Juvenau (Satiro XI):

Grandia praeterea tortoque calentia fomo
Ova...

Mai n’en finirieu plus de vous faire de conte sus lis iou, e vous vole parla, pamens, dou
biais que se manjavon a passa tems en Prouvenco.
Siéu segur que I'ignouras, e se iéu lou sabe, lou déve a Méste Jullien- Pignol que me



N’ assabente. Vesitave soun flame museon de Casteu- Goumbert, quand fuguere entriga
per uno sieto mai-que-mai curiouso. Ero uno poulido sieto bluio de Moustié que sus si
bord pourtavo tres pichoti coupo emé de péed, dos li memo e la tresenco un pau mai
grandeto, plagado entre li autro de biais, bén entendu, qu’ éro leissa libre dou coustat que
seié-manjo. Ero, m' aprengué meste Jullien-Pignou, uno sieto pér manj alisiou. Li dos
pichoti coupo eron per la sau e per lou pebre la pus grando ero per la moustardo. A
dounc, nostis avi manjavon lis iou emé de moustardo. Eron beleu pas tant rafina que
Madamo de Guermantes, |’ erouino de Marcel Proust, que li manjavo emé de lesco
burrado; mal sabien tambén co gu’éro bon. Ai assgja la moustardo: vous n’en dise pas
mai.

O ! vous enténde, e siéu ben un pau de voste dire qu’ un iou ben fres vau touto uno
espicariée.

Ero ben nosto idéio quouro ala Maroto, déu téms qu’ ére Carpentrassen, demandavian a
I’ oustesso, la maire Pascau, de nous faire couire un iou bén fres. Péer nous acountenta la
bravo vieio que se trinassavo, nous lis anavo querre au nis. La vesian, di vitro,
s enfourna dins un inmense estable que restavo déu tems di chivau e di carreto; em’aco
N’ en ressourtié em’un iou dins cado man. Nous regalavian... Co qu’ignouravian (se pou
pas tout saupre), es gu’avié ges de galino. E quand lou sacherian, aguerian pas lou cor
de lacharpa. 1€ leissavian faire lou semblant.

Vous souvenes, ami Pontal, perfiluro de la groumandiso, e vous moussu Martel, brave
ome dou pople que sabias tant ben ¢o qu’ ero bon, e que vous arribavo souvent de nous
regalad’ un pichot plat de vosto fagcoun ? N’avén manjad’iou fres... de laboutigo ! Erian
ben digne, vai ! téuti tres, d’ éstre de Carpentras.

Tounin Virolaste.

Femo, libre e chiuau
noun se presto un pau.

L'ESCANDIHADO

Quand blanquejon li sansouiro
Au dardai di souleiado,

Quand sus |la vastour esterlo

S espandis la calourasso.

Al’ouro que la bouvino

Per pais s’ acampo e chaumo
|éu N’ envau, tau que M’ agrado,
Suslou camin de mi sounge.



Dinsli clavo entre-secado
Vese flouri la salino,
De-long la plajo sablouso
Moun chivau tanco sa bato:

Lou souleu e lou céu linde

E la,terro miraclouso

E I’ estang, breésson moun amo
Au balans de ma mounturo;

En patusclant pée la gaso,
Dins i belu que regisclon,
Sente pica sus mi bouco

Lou respousc de I’ aigo amaro.

E vese, alin, coume uno isclo
Que pounchejo e que s’ estiro,
Negreja suslis engano

Li mourven de Radeliero.

***

En esvartant |a bounaco
Subran boufo uno alenado

Lou respir de la marino

Nous remounto e nous reviéudo.

L’ aucelas qu’ amount travesso
En ramant a grand cop d'alo
Couneis proun I’ome e la bestio
Que caminon dins lou vaste;

Nous a proun vist, long di raro,
Arrambaire de bouvino,

Treva la baisso febrouso

E coustga lis abime;

Nous a proun vist, tésto souto,
E tant las de nosto plego,
Nous enveni vers lou mounde
En rebalant nosto lagno.

Mai aro, lalusclargo



Un rebat viro e s acampo,
Uno aigo cour, s estalouiro
E, dourmihouso, s alargo:

Sourgent jouve dou mirage,
Font mouvento déu misteri,
Tant qu'ai set, leissas-me béure
E me bagna dins vosto aigo.

* k%

Quand, sus la vastour esterlo,
S espandis |la calourasso,
Quand lou dardai fantaumejo
E gue lou mirage danso,

Suslou nus de la sansouiro,
Susli lono e lis engano,
Al’ouro que la bouvino

Per pai's S acampo e chaumo,

Sus li gaso afangassido
Sus i sablas di mountiho,

Li flour de I’ escandihado
Soun mai bello que lisounge.

Jousé d ARBAUD.

L'ENTERRAMEN DE BATISTO BONNET
BELLO-GARDO, 14 DE JUIN 1931

Quouro lou Coumitat Mistral de Nimes ague clava li festo mistralenco dou Centenari,
i’ ague qu’ uno voues pé&r emplegala majo part de I’ argént qu’ éro de soubro a-n-ounoura,
coutrio emé Nemausa e lis ami nimesen de Batisto Bonnet, la memori e I’ obro de
I’ enfant de Salume.

Se prengue lengo emé lou municipe de Bello-Gardo, e de festo bessouno fugueron
decidado em un prougramo proun plasent.

A Bello-Gardo, alavesprado dou dissate 13 de Jun: sesiho literari emé dicho déu felibre



sant-gilen Laforét e representacioun dou « Carpan » peco de guerro — de |’ autro guerro
I — de B. Bonnet, jougado péer lou group Theatra de Nimes.

Lou dimenche 14 de Jun, a 9 ouro, traslacioun di céndre de B. Bonnet au cementeri de
Bello-Gardo. A 10 ouro, remesso au Municipe Bello-garden d’ uno lauso
coumemourativo, doun déu Coumitat de Nimes, e pourtant la proumiero estrofo de |’ ode
de B. Bonnet a soun vilage. A vounge ouro, is areno, jo di Gardian. A migjour, banguet.
A trege ouro, Festo prouvencalo is areno emé |i Farandoulaire d’ Arle e Courso de
coucardo de la manado F. de Baroncelli de |’ Amareu. A 18 ouro e a 21 ouro, Bal
poupulari.

A Nimes, lou dimenche 28 de Jun, lou de matin a dés ouro, inaguracioun dou
mounumen de B. Bonnet au Mount-Duplan; a miejour, taulejado e felibrejado a
Castanet; a vint-uno ouro, a |’ Eden, oumenage a B. Bonnet e segoundo representacioun
déu « Carpan ».

Aveén entre li man téuti |i papié e doucumen toucant aquéli fésto. N’ es pas senso
esmougudo que relegisseén lis article que d’ agueste moumen fuguéron counsacra i
manifestacioun de Bello-Gardo e de Nimes. Es em’ un record amar e doulént au cop,
gue desplegan la bello aficho que counvidavo lou brave pople bello-garden i fésto de
soun enfant d elei. 1€ vesen coutrio de noum de poueto e de felibre que, ai-las ! soun
adeja parti vers li Camp d’Alis sant-estelen: lou noum de G. Laforét, que la vesprado
déu 13 de jun fague soun darrié e grand triounfle poupulari, lou noum d’ Artaleto que
vengué dire de pouemo e de cansoun, e que reveiren plus couifado de velout fin lista de
blanco dentello alamodo de Beu-Caire. |’ avié subretout lou Margués en testo di cavalié
de laNacioun Gardiano, lou Marqués que, éu, nous defauto per sempre'!

Lusissié lou souléu sus la Pas e la benuranco de la Coustiero e de la Terro d’ Argenco, e
tout aco beu lou reveiren pas, tau que I’aven vist au ped de la Tourre de Bello-Gardo, en
tanterin que vounvounavon |i mouissau e que cantavon li broussoun di font au Mas de
Brussan, alin, ounte autre-tems fugue gnarro Brisquimi.

De remembranco bello d aquéli jour, n"aven a jabo, que nous sarié un chale de li dire
a-de-reng. Pamens nous es un de bon d’ evouca lou moumen lou mai entime e lou mal
soulenne d’' aquéli festenau, valent adire |’ enterramen de Batisto Bonnet.

Dempiei sa mort en 1925, lou cors de Bonnet éero resta au depousitori de Nimes,
esperant gue sis ami nimesen lou faguésson pourta en terro siéuno. Lou municipe de
Bello-Gardo, tre que se parle di festo, dufrigué de i€ faire un toumbeu ounte sarié rgjoun
emé soun segne paire, e lou 14 de jun 1931, au matin se pourte si resto de Nimes a soun
endré.

Erian quauquis un soulamen, seguissent en auto lou carri traspourtant |” atahut. Ero
entendu — e I’ideio bello vénié déu Marqués — gu’ un pau avans Bello-Gardo, an-uno



virado de la routo, sus un pichot pont, faci ala Jasso de Broussan, uno carreto de paisan
nous esperarié, uno bello carreto ramado, touto pimpado de tamarisso, d’ aquéli
tamarisso palo, roso e verdo que fresihon au long di roubino e di clar, — uno carreto de
Sant Aloi, touto lesto per mena en terro di reire lou cors dou varlet de mas d’ antan.

Aven passa Bouiargue, e larouto clarejo au souleu au mitan dou vignarés, avans que
davala de la Coustiero. Vaqui lou valoun fousc au reves di terro de Broussan. Lou
pountet es aqui sus lou riéu que lalejo, emé la carreto ramado; e dins la lus déu
campestre, dins lou silenci di gara e di coumbo, grandas, toucant la carreto, vaqui dous
cavalié que nous espéron, saludant de soun aste lou cors de Brisquimi: lou Marqués de
Baroncelli, Jan Berard, vengu éu de Galargue d'a chivau dins la nue, e darriere éli dous
autri cavalié de la Nacioun Gardiano.

Lou moumen es soulenne. Vitamen |’ atahut es pourta sus la carreto ramado, cubert de
branco de tamarisso; toco lou carretié, tiron li bestio, li quatre gardian escorton la
carreto, e d’a-ped acing o siéis que sian vengu de Nimes, seguissen |’ enterramen de
Brisquimi, dins lou matin frescous.

Res sus larouto que I’umble e grand courtége, e lou souleu, e lasinfoni di meissoun que
sian pas luen de la Sant-Jan d’ estiéu... .

Vagui lou cementeri, e lou mounde vengu de Bello-Gardo per saluda soun pougto e soun
cantaire. Dins la lus déu pourtau carreto e cavalié passon, escalant vers la lelo ounte la
toumbo espéro Brisquimi.

Sabe proun cementeri de Prouvenco, amirable au souleu souto la gardi dis aucipres; sabe
proun cementeri dou nostre, ounte la Fe s’ esmou coume un grand cire au flameja dis
aucipres; n’en sabe gaire d’ esmouvent coume aquéu de Bello-Gardo, ounte lis auciprés
grandas, au long de chasco leio, negre, pregon e vihon, dre dins lou vent, dre dinslalus,
dins |’ espéro testardo e fegoundo de |’ eternita.

Eici, amié camin, dinslou cros, emé soun paire, lou brave e grand Salume d’ Arle, fugue
pausa lou cors de B. Bonnet; - e lou festenau debané piéi dins la digneta e lou reculimen
lou trin de lajournado.....

Desempiéi ai proun fes représ lou camin de BelloGardo. Dempiei, emé d’ami e
d’amiraire fervourous de B. Bonnet, ai trevala Terro d Argenco, lou grand mas de
Broussan, li levadoun di baisso, la Tourre sus laviloto, lou cementéri al’intrado dou
pais. Sempre dins ma pensado revese la carreto ramado caminant sus la routo,
acoumpagnado di gardian. Li ferre lusisson de s tres privo, e souto lou pali dis auciprés
Seguisse un souveni, seguisse un sounge...

— « Marqués, un jour vendra beleu que, coume aves escourta Brisquimi en terro siéuno,
VOus acoumpagnaren nautre au Cementéri de laMar.



Noun sabe se vous pourtaran vers voste cros di Santo sur la carreto ramado, oundrado di
tamarisso palo, verdo e roso dins lou vent.

Noun sabe se darrié vosto caisso se retroubaran touti, aquéli qu’ erian emé vous a
Bello-Gardo, dins lalus dou camin davalant de Broussan.

Noun sabe se la mort que plano noun nous aura touti daia, aquéli que vous plouran aro, e
gue gardan au cor laremembranco de B. Bonnet.

Au cementeri de laMar, ges d aucipres negras enaussaran sa flamo sourno en de leéio de
prego e de suplico, amoundaut vers lou ceu. Mai lalus radaratalo qu’ a Bello-Gardo,
vengudo dou trelus, déu trelus dis Esper, dou pountin de la Fe.

Gaire bessai saren darrié vosto caisso, mal vosti cavalié saran avoste entour.

Dins vosto rememb ranco e dins la souvenénco de vosto gesto grando, retroubaran la
forco emai lavoio, li que vous seguiran. .

Ai relegi, i'agaire « Vido d Enfant » e « Lou Varlet de Mas ». Ai freni d’esmougudo e
plourasus li pajo de glori enaussant Bello-Gardo d’ un triounfle d’ amour.

Marqués, se vous poudén segui au Cementéri de la Mar, darrié voste courtege, dins
I’ escandihado di ferre, lou fremin de la céuno e la lus dou blanc cavalin, vous reveiren
tous-téms, toucant |’ auto carreto, radusent Brisquimi au bres de soun jouvent !

Jun de 1944.
Marcello DRUTEL.

CANSOUN

(en remembranco de Charloun RIEU)

Aguelo chato, emé sa canestello

De roumanin, la vese davala

Dis Aupiho que soun ras dis estello.
Trempo s ped, d aise, dinslou valat;

Au bon déu jour I'ai jamai  escouatrado,
La niue me fai encaro mai crentous,

L’ oumbro que ven escafo nosti piado,
Dins lou valoun sian soulet touti dous.



Senous vesien, li gént poudrien dire”™
Que sefai tard per estre ansin tant liuen
Fai tant escur, uese pas soun sourrire,

Li roumanin escampon soun perfum;
Mai coume vai que sian aqui tranquile,
En escoutant lou murmur de |’ adous ?
Me fan lume si péd blanc coume d’ile,
Dinslou valoun sian soulet touti dous.

De mounte siés, chato ? Pas de Maussano
Sortes beleu di Baus, déu Castelas ?

Te dounarai de meu e de miougrano

Se vos veni dinslou jour a moun mas,

Mai aro sian coume d’ enfant que trévon
Li vié camin eli gaudre eli pous,

De que faren ? Proun de causo me grevon
Dins lou valoun sian soulet touti dous.

Aguelo chato, alor me fague signe
Deplusren dire, e iéu mutere plus;
Vesiéu amount lou fremin dis Ensigne,

E lou rebat disastre a si ped nus.

Sabe plus réen, dins moun amo ravido,
Sente plus ren qu’ un bonur téndre e fousc;
Es uno neblo, un pantai de ma vido;
Dinslou valoun sian soulet touti dous.

Sulli-Andriéu PEY RE.

UNO CHAUSIDO

Mius déu Jas avié caligna a-de-reng dos chato dou vilage: Vergenio, qu’ éro pas plus
auto qu’ un tabouissoun, e Couleto, gu’ éro longo coume un jour senso pan. A bén liuen
dins lou pai'si’avié pas plus grando que Couleto, e plus pichoto que Vergenio. A la fin,
es aguesto d’eici que Mius dou Jas espousé. Coume un de si cambarado ié demandavo,
un jour, laresoun que i’ avié fa prene I’ uno puléu que I’ autro, Mius qu’ avié passalaluno
de meu, respoundegue:

— « Entre dous mau, ami, ai chausi lou mendre'!

LOU CASCARELET.



EN PAISGAVOT

Tradicioun Castelanenco

Aro pichoto souto-prefeturo pasiblo, nisado dins si mountagno entre Verdoun que rago
sis aigo fresco e lindo de-vers Durenco, e lou ro espetaclous que la surploumbo d un
centenau de cano, Castelano a couneigu a traves li siecle d’ouro erouico qu’an vaugu
a-naguel o ciéuta lou subre-noum de la Valento.

Nous soubro de soun istori ufanouso uno tradicioun ben vivento que cado annado, lou
31 de Janvié, ven remémbra la bravaduro de sis estgjan en uno escasenco que falié pas
agué li gaugno blanco.

Aco se pase en 1586 e un cant prouvencau que malurousamen se n’en saup plus
|” autour, e que se cantavo adgjai’amai de cént an, n’en retrais lou dedu

L ou counestable Lesdiguiero e lou baroun d’ Alemagno, capo dis uganaud, vengueron
assigalavilo. L’un e I’autre éron de felen dis ancian baroun soubeiran de Castelano, e
avien pres sis amiro per recounquistalou gouver déu pais, emé I’ gjudo d’ un segnour que
Ié disien Gouvernet, e d’ un capitani nouma Jan Mote, segui d’ un fube de sdudard:

Eron ben quinze cent,

Se n’eron pas dous milo;
Mé d' armo jusgu’ ei dent
Encéuclavon la vilo.
Coumé chefel’i avié
Lesdiguiero, un guerrié
Vengu' sprés di mountagno
D’en aut dou Doufinat,

E lou marri fenat

De baroun d’ Alemagno.

Desempiéei de tems se cregnegue a Castelano d’ éstre agarri per I’armado dis ereti, e li
gent s eron tengu lest pér la recaupre. Li carriero Sant- Migueu e dou Valat, foro barri,
fuguéron muraiado. De novi tourre s auboureron vers lou céu. De valat prefound se
durbiguéron. Li porto «de Draguignan» e de al’ Anounciado » fugueron clavado. Es sus
aguesto darriero porto que, la cresent la mens defendudo, lis uganaud decidéeron de mena
|’ assaut. Mai avien coumta séns lavalenci di Castelanen.

\leici dounc qu’un dijou
Que I’alarmo es dounado,
De cade carreirou

Se destrauco d’ armado
Que vénon n’'assigja.
Fouguerian enraja.



Tout lou mounde a la filo
Au proumieren apeu
Vengué oufri sa péu
Per defendrela vilo.

E li femo de Castelano, que soun sempre de bono meno, fugueron pas|i mai tardiero per
veni pourgi soun gjudo dins la batésto celébro qu’ anavo.

desroula.Em’ un courage que passara jamai de memori I’uno d’ éli, pus enverinado
encaro que lis autro se quihe sus lou barri de la porto de I’ Anounciado que |’ enemi
cercavo de faire sauta emé de petard e d’ aqui vueje un plen tinéu de pego enfioucado sus
li sbudard calvinisto. Se capite que lou chefe Jan Mote, que beilgjavo li petardie, fugué
escracha e usclalou beu proumié souto aquelo eisino. Fugue un mourtal age.

Au

mitan

dau

vespié

Qu’ estregnié Castelano,
Quelo iho au dangié
Fougue valento e crano.
Dinslei rang uganaut
Ague coume un uiau
Vite mes la derouto;
Souto un debord pegous
Tout bouient ardeirous
Engloutisse Jan Mouto.

Es de fét qu’ aquesto raisso destimbourle lis assalidou que coumprengueron que lis avien
engana, quouro i’avien di que lavilo sarié sénso defenso e que sensadamen devien faire
gu’ un boufin di Castelanen.

Alor, li capo de |’ armado, vesent que sarié maleisa d’ avé lou dessus, tengueron counseul.
Lesdiguiero voulié dire sebo; lou baroun d’ Alemagno éro d’ avejaire de persegui la
lucho. Mal alaperfin prengueron touti d’ aguelo erbo e rascléron.

Entandoumen uno batésto feroujo se descaussané pau apres, pas luen de lavilo, au
quartié di Cheiroun, entre li troupo daufinenco de Lesdiguiero e prouvencalo déu baroun
d’ Alemagno. I’ agué proun de mort di dous coustat, e sus aco se dessepareron, leissant
li Caslelanen lins la pas.

Fugue coume de fum
Davans uno boufado;
N’ en resté plus pas un
Per seca la bugado.



Mai lou pire fugué

Que Lesdiguero emé

Lou baroun d’ Alemagno
Se quiteron brouia

Apres s estre espeia

En aut dins la mountagno.

Es amor d'aco que, despiéi, per un vot 6ou counseu de la Coumunauta, un proucessioun
sefal atravésli carriero de Castelano, lou 31 de Janvié, segound lou ceremoni que veici,
e que lou téms a pas entamena:

Li mémbre déu Municipe e li catau de la vilo se gandisson, vers li 9 ouro dou matin,
vers la salo déu counséu ounte se fai un rejauchoun, emé saussissot, cambajounj oulivo
e vin blanc paga per la coumuno. Piei, precedi d un tambourin o d’un bachas e tamben
d’ un cleiroun, lou courtege ouficiau s'en vai ala gléiso parrouqulilo. Tré soun arribado,
la proucessioun se met en camin, li préire en testo, li clerjoun e li counfrarié en cantant
lou \eni Creator, e, entremescla dou cant prouvencau dou « Petardié » que n’ai douna
guatre coublet, e peréu de tros de musico, I’inne sacra se debano au balans d’ un trin
maj estous.

Aquelo proucessioun s'en vai en proumié a la porto de I’ Anouiciado d’ ounte |i sbudard
uganaud fugueron matrassa, e d’aqui al’anciano gléeisode SantVitour, mounumen
istouri, qu’ ero al’ epoco dou seti la gleiso parrouquialo. Piéi, pér un autre camin, la
proucessioun tourno mai a la parrogui, en cantant lou Te Deum, per ana ausi la santo
Mess0.

Uno autro ceremounié sempre de tradicioun, lou meme matin, a, per toco de destribui i
conse em’i catau un bouquet de verbouisset garni de gran de blad de barbarié (mai's)
espeta au fio e rapega au fuiage emé de ciro. Aquel us fugue establi per remembra
I’ espetarrado dou 31 de Janvié 1586 gu’ empache pas de bouta restanco al’ enemi.

Li guerro, li revoulucioun, li malastre de touto merco an bello agu desempiéi adus si
cambiamen dins la vido de la ciéuta, jamai Castelano a desoublida |’ uno di pajo de soun
istori, testimoni de sa valenci, de lafidelita de soun pople e tout soun éme prouvencau.

Osco per elo'!

Jan GAVOT.




PER LOU CENTENARI DE BEATRIS
QUE SE CELEBRAVO A FLOURENGO

O Dante, apréestu que I’ as visto, amado,
E revisto en Diéu, ta roso enflamado,
Quau es, de-clucoun, lou fol apendris
Qu’ ausarié canta, vuel, ta Beatris ?

(1890)

F. MISTRAL.

SOUNET PER ELENO

Quouro sarésdins |’ age e, lou véepre, vihant

E fielant au caléu davans la regalido

Dirés, lausanf mi vers e vous meravibant :

« Rounsard m'a proun cantado i tems qu’ ere poulido !»

E n"aurés servicialo ausent talo resoun,

Souto lou fais dou jour clinant dgja sa tésto
Que de soun penequet noun s esvihe a la-lésto
D’inmourtalo lausour enaurant voste noum.

llu, glari descarna, tr’evarai li draiolo

E li nerto Sens lus de Santo Repausol o:

Vous sarés uno vieio au fougau s agrouvant,
Di desden regretouso e d amour sempre avido:
Viveés, poudée me creire, esperés pas deman
Culissés au-jour-d'uel li roso delavido!

Revira de Ronsard

pér BRUNO DURAND.




PER PAGA LU DEUTE

(parla de Nico)

Lu coumercant malurous en afaire — e n’i a encara, soubre-tout tra aquelu que fan
pas.de mercat negre ‘— e lu negouciant desounést, au jour d’ancuei soun citat davan dei
juge counsulari que li dounon un sendic de fahida per liquida lou siéu negoci e apara lu
drech dei creancié.

En lou temps, a Ni¢o, quouro aviavan lou Senat istituit en 1614, dau duc de Savoia
Carlou-Emanueu 1, li cauva si passavon pu simplamen, « alabouana» e d unamaniera
gue nen retrai ben I’ epoca.

Lou debitour que poudia pas teni lu siéu enggjamen, o meme lou particulié que negava
un déute, éra coundanat, dai juge déu Senat, a veni au « Cantoun dei Sarrain », aquela
placeta vesina dou Palai dou Senat, al’intrade de la carriera Barilaria, doun si trouvava
lapeira de |'escandal.

Au mitan de la gént acampada e que si trufava d’ éu, I’ eisecutour dei sentéenca lou
menava sus la péira, |i pauvava la man sus |’ espala e, pér tres fes, lou fourcava
brutalamen a s’ asseta. Lu cundanat, cade céu, devia, a auta vous, prounounca a frasa
rituala

Ren noun ai, ren devi, dou caou piqui.

Lou ceremounial coumplit, si drissava: éralibre e devia plus ren en degun !

D’ aquela usanca, n’a soubrat la loucucioun: Pica dou cuou, que I'ourigino n’es, bessai,
gaire counouissuda, per parlad un fahit o ben d aguéu qu’ a pas gut de changa en lu siéu
proujet.

J. GIORDAN.

LA DICHO DOU CARACO

Alafiero adurrai li cavalo
E li chivau qu’ aurai rauba.
Sarés countent de me retrouba
E rne picarés sus|’ espalo.

Me pagarés un véire de vin

Dins un marrit cafetoun d’ Arle.
—Aqui, dirés, faudra bén que parle!
...Mai sarésjamai li plusfin.

Vous leissarai uno vieio rosso



Empourtarai vostis escut,
M’ enanarai courne siéu vengu,
E jamai n en aprendreés forco.

Restarés a vosti rastelié,

Tirant un pau sus la caussano,
Chaurihant eilalin dins la plano
Lou gai trepa de mi soulié.

E piél dirés: « L’an que ven en Arle
Reveiren sisiue de boumian

I’ achetaren mai si chivau blanc,

E n’ es pas besoun que nous parle.

Basto per nautre gu’uno fes|’an
Reveguen aquéu fiee caraco

Per saupre que nosto duro estaco
Seroumprié, selou voulian...»
Tournarai vous chabi mi cavalo
Touli lisan, tiuti lisan,

E tout I’ an pensarés au béumian
Que li marquéedessus I’ espalo.

Carle GALTIER.

FACHARIE

La maire de Jan-Mario a lou desgoust. Manjo autant dire réen e s’ anequelis. Aier,
pamens, i’ avié pres envgo de manja un meloun. Bon garcoun, Jan-Mario éro leu ana
n'i’en croumpaun. L'avié mes arefresca dins lou ferrat dou pous... Cing minuto apres,
lou meloun avié dispareigu. Quau I’ avié pres ? Poudié estre que lou Feli: avié passa
gu’ éu davans |’ oustawl.

Jan-Mario n’éro ana croumpa un autre; coume lou proumié, |’avié mes a refresca, mai
agueste cop gueitavo. Lou Féli repasse... e prengue tournamai lou meloun.—« Es éu !
ma maire. Aquest cop I'al vist e bén vist | »>—« E i'asrén di ? » demandé |la malauto.
Alor,Jan-Mario, sus un toun de digneta 6ufensado: « Despiéi gqu’araubal’ autre, sian
facha. |éparle plus! »

LOU CASCARELET



A-N-UNO

Moun cor, coume un boumian, S éro esmarra per orto,
E, se garcant de tout, a |’ asard dou camin,

I’a de jour que begue I’ elpagno déu matin,

D’ autre que pudissié d’ uno vinaio forto.

Souventi fes mangé que de racinun fer;

Mai d’ autri fes, tamben, bressa per de dous er
Fague lou despichous a de taulo princiero.

| porto dis oustau pér un quignoun de pan

Aujavo pas pica, tout crentous d’ avé fam.

Mai, grando éro sa gau quand vesié di masiero
La poulaio alargado, alin, dinsli campas.

Dins la pousso se viéutoule, dins lou fangas

Di lono e di valat counche sa car cremado...

Mai un véspre d’ estiéu, toun trauai acaba,

Eres sus toun lindau guand moun cor mascara
Moun cor proun las passe sus sa routo abenado
L’as pres dinsti man blanco e gari de soun mau,
Tout-d’ uno I’ as fa linde ansin gu’ un cant nouviau.

Emilo BONNEL.

La Prouvenco ataulo

L a soupo grasso

« Aco vau pas uno bono soupo grasso ! » éro un dire de moun grand. Fau pensa que,
dins un tems, se manjavo pas de viando touti |i jour; la soupo grasso éro un manja de
dimenche e jour festiéu; se servié meme voulountié dins li repas de noco, ¢o qu’ ero per
noste ami lou Bloundin un sujet jamai abena de galejado. Falié avé bon estouma per
supourta certani « soupo d’estello », e arribavo (es lou Bloundin que lou conto) que la
novio, siegue I’ emoucioun, siegue d esperango qu’ avien pas proun espera, devié quitala
taulo ala despachado au darrié cuié d' aguéu trop regissent maco-mourre.

Per faire la soupo grasso nostis ancian emplegavon voulountié lou grumeu. Ero un
MOUSSeU que coustavo gaire e que fasié un eicelent bouioun. En Avignoun mesclavon
viando de biou e viando de moutoun. Lou bequet de moutoun fasié uno soupo ben bono
gue nous n’en regalavian estent enfant. Fau créire, d’ aiours qu’ aco ero pas particulié is



Avignounen. De fet, Maurras (Quatre nuits de Provence, p. 56) parlo d' uni « pot-au-feu
succulents comme on n’ en frouve pas dans le nord de la France qui n’y met que du
boauf:. ici en plus du boauf, du mouton et méme du porc, représenté par de grosses
saucisses salées avec des pattes de poule pour la liaison. » Se fasié tambén — es encaro
un souveni de moun enfangco — de boni soupo eme li tripo di galino. Ato ! falié de
pacienci péer netgja aquelo tripaio. Mai, de pacienci, n’avien li mameto d’'aquéu tems, e
plagnissien pas sa peno: li tripo de galino eron toujour un pau grasso, e sarié esta pecat
deli leissa perdre.

L’ usage de vugja de vin dins la soupo grasso es mens respendu en Prouvengo que dins
lou Limousin e lou Perigord ounte aco s apelo faire chabrol. Li cassaire dison que i’a
ren de tau per vous levalou lassige; li veiturin dou Rose lou sabien, que dins lou
pouemo mistralen li Coundriéulen déu Caburle canton :

Lou vin de la Costo dou Rose

Es proun uno bravo liquour,

A coundicioun que noun S arrose
Emé |’ eigasso déu grand gourg.

Per abéura li tros de poupo

E pér nous faire un pau canta,
Dins la gaveto de la soupo
Faudra n’en traire un agouta.

E dins soun Bréu de sa sagesso (Lis Oulivado) Mistral dis:

Vau mai cing sou en pochi
Per faire I’ espoumpochi
Que cent escu presta

Per lou Mount-dePieta.

L’ espoumpochi es la soupo au vin di Prouvencau. Me demande se |’ usage es encaro
mantengu. De tout lou téms gu’ai manja emé de viél mestierau prouvencau, i’ai jamai
vist faire; mai, a nosto memo taulo, de marchand de telo que venien de Grenoble,
mancavon pas de traire dina sa soupo un raiado de bon oli de Setémbre.

Fai plesi, parai ? de parla d’ aquéli causo, vuei que per forco, se sian descarnassi.
Pourriéu, es verai, vous douna de receto per faire la soupo grasso senso car (ete! i’aren
gue ié semblo mai que la soupo d’ espéuto au maigre emé bén de liéume). Mai, vé'!
guouro quaucun aura envejo de manja uno soupo grasso ni quant vau ni quant costo,
S atrovo-ges de car au marcat negre, que fague coume aquéli sdudart oustrian qu’en
1814 bivacavon a-n-Ourgoun: lou venera canounge Magnan, qu’ a soun Ourgoun dins
lou sang e n’en saup d’a-founs touto I’istori, nous I’ a souvent counta. Metien bouli
I”aigo sus dous queiroun; quand boulissié, prenien de candélo de seu e a&cha-uno, en li
tenént d’ uno man pér lou bout de la mecho, li trempavon dins |’ oulo, e de |’ autro man, li



mousien ben entre lou gros det e lou det dou signe, a mesuro que lou seu foundié. Paréeis
que se lipavon. Farian beleu coume éli, S éro pas que s atrovo pas mai de candélo de seu
gue de bouvino. Paure nautre !

Tounin Virolaste.

ARO QUE LOU PAIS...

Pér I’ Albigés

Aro que lou pais, veisseu desamara,

sisaubre en crous dreissa verslou ceu impassible,
s esperd un cop de mai au gros de I’ endoulible,
aro que soun vengu li tems desembruga,

Aro que lou malastre a passa li frountiero
ount, soubravo un pessu de bonur e de sén,
equ’'un grand veu defio e deferre s estén
susla patrio d’ O tournamai presouniero,

Aro que sian ben greu dou pes de tant de dou,
aro que sian bén nus au vent que nous estrasso,
aro que sian ben las déu mau que nous matrasso
aro gue sian bén soul’ me touto nosto pou,

Aro que, front clina, man vuegjo e bouco amaro,
saben plus veire clar dins tant de patimen,

aro gue saben plus pér qunti mancamen
pariero penitenci ajoun nostis emparo,

Avans d’ estre englouti dins la doulénto niue
ounte, coumeis Infer, se perd touto esperanco,
avans de davala vers lou gourg de grevanco
edemaledicioun, vire verstu misiue,

Tu que, d’ ouro, as oundra paciamen ta memori
di memi grand record que n7 avien fa trachi,
tu, que dins ta jouinesso as méme souveni

gu’ an tesa sus la miéuno un arcoulan de glori.

Car sabe gu’ au moumen gue tout S estrementis,
car sabe qu’ au moumen que se mor la patrio,
te venes emé iéu agenouia coutrio



ras dou pous ount Guiraudo, aqueirado, gemis,

Per enténdre mounta la prego jamai lasso,

lou soulomi encagna, lou crid entestardi

per entendre mounta déu cros ennivouli

coume i’ a set cents an lou plagnun de la Raco....

E quand aura clanti déu cros ount vai pourri
lou darrier adiéussias e la supremo crido,

e quand aura clanti de si bouco gausido

uno darriero feslou rampeu di Faidit,

Quouro I'auren toui dous un cop radié ausido,
empourtant soun plagnun au mai secrét dou cor,
alor pourren intra tournamai dins la mort,

alor pourren intra tournamai dinsla vido.

Alor pourren sauua ¢o que soul nous soubre:
I”ourguei enrabina d’ estre d’ aquelo Raco,
I”’ourguel d’ estre fideu, I’ ourguei de faire traco
e de pas marcha tors ount d' autri an marcha dre;

L’ ounour de soufri d’O, de creba d’ O, deviéure
d’ O eencarod O, detrachi, d espera

toujour d' O, fin qu’'a I’aubo ounte saren deliéure.
E sel’aubo véen pas ?..

Mai |’ aubo revendra...

H. DIBON.
(Farfantello)

| SARTANIE DE PARIS
PER SA FESTO

| coumpagnoun de la Sartan
Toujour galoi, toujour cantant,
|éu, de Maiano, porte un brinde:
Que longo-mai |ou prouvencau
Dins la sartan boute de sau

E d oli linde!



E quelou rire d Avignoun,
Ami, dins vosti regagnoun

De-longo dinde!
20 de Mars 1885
Frederi MISTRAL.

TREBAU D'EVACUA

Li journau avien avisa que, per afaire de guerro lisinutile, li retrata, li malaut, lis enfant,
li viéi aurien de se cerca une retirado avant lou 15 de mars, e aco avint kiloumétre de la
coustiero.

Dono Pastis e soun ome, tout en s espoumpissent dins si fautuei moufle, chifravon
ancious mounte pourrien s ana recata luen d aguéu Touloun a mand d’ estre espouti; e
lou proumié-mestre retreta Pastis brandusse soun « pendule » sus d’uno grando carto a
la recerco d'un endré siau !... Aprés proun tems noste « radiéstesiste » legigue sus la
carto: Broussiero !

—Broussiero. Esluen, es dins lamountagno, mai i’ auren de segur lach e froumage.
Apres verificacioun, contro-esprovo, assai houveu, esperimen de tout biais, s escrigue
au Conse de Broussiero, qu’ assegure piei dous membre moubla e uno remiso!... Li
Pastis, tout urous, fiseron soun moubilié a la cousino Regalissi que restavo i Poumet, e
prengueron lou trin emé li bagage indispensable. Indispensble ! Pastis ressaute, quouro
vegue sa femo sarra soun queli dins la bouito de soun capéu pounchu de la marino! Lou
queli, grand, aut, d’ uno bello pourcelano, s adournavo d’ uno garlando de roso sus si
bord. Aquéu quéli ero pér Dono Pastis I’ indispénsable oujét pér acountenta chasque
jour; e segur, lis eisigenci de la Naturo. Alor, que voulés ? avié preferi leissalou moulin
a cafe vo la mecanico pér mountalacremo...

Vagui dounc nosti Pastis en camin de ferre, dins lou courredou du trin; escracha a vous
leval’alen,. fouita pér latubéio di cachimbau e regaussa que-nounsai per la marrido
imour di gent ! Mai, malur ! Dono, Pastis qu’avié reussi d’aise d’'aise de S asseta sur
labouito a capeu, ressenté piei I’ envejo que devinas e que vire leu en estourseduro !

Loun liberatour ero bén aqui en plago, lou sentié souto lou soulide curbeceu, mai,
pamens! falié ana au privat eme la preciouso eisino.

Devinas alor li prejit, li copi, li galejado di vouigjour davans la tarabastado d’ aquelo
grosso femo e sa bouito a capeu dins la mescladisso di ventre, di pitre, di malo, di valiso
amoulouna dins lou vagoun.

Pamens Dono Pastis gagne la targo e sourtié dou privat d’un ér satisfa quouro lou
countouroulaire ié demande sa biheto. Nosto urouso viajarello furne dins soun sa, se
boute en reglo emé lou reglamen, mai quouro se vire pér reprene sa bouito, la bouito
seroesvaido !... Coume vouslou dise.

Cerco que cercaras dins lou recantoun, rén deren ! Alor parlas de crid, de bram, de



menaco ?... Un estampeu dou diable ! Li vouigjour cresent que subito i avié petaun
ciéucle, se prenien pou d’ elo. Faugue tout lou sang-fla e la bouniassarié de M. Pastis per
acaumi li gént dou trin e lou desesper de samouié
S arrivavo a Santo-Gabi-dou-Ceéu mounte se prenié lou carri per Broussiero. Dono
Pastis devale mita morto e se fague issa sus lou carri en partenco. En routo soun ome
ameisé s plour en proumetént de «prouspeita » |’ 6ujet voula.
Broussiero ! L’entrevisto emé lou Conse, la vesito dou loujamen... tout aco coumtavo
pas per Dono Pastis qué se gandigue coume un lamp vers la taulo de niue ai-las ! vugjo
I.—« Coume ?» cride au Conse, « gesde quéli ?»
—« Nautre s’ en servissén pas » respoundegue agqueste, « Eici a la bastido anan long di
sebisso vo au pati en plancho doéu jardin. »
—« |éu », ié vengué Dono Pastis, d’ un er definitiéu, « me fau un pot !»
—« Eh ! bén, vous n’ en trouvaren un. »
Lou fét es que miechouro pu tard lou Conse revegué-em’ uno oulo grandarasso,
vernissado au dintre, emé dos supérbi maniho per I'arrapa eisa: « Tenes, digué, vaqui
I”oulo mounte fasian li ravioli lou dimenche. Dins |i tems present badaio is aragno, e se
pOu vous rendre service... ?»
Per coupa court Dono Pastis mourbinouso agante i’ oulo di ravioli, ...mai quatecant
S entreve per avé un veritable queli.
« Anan escriéure au Prefét », digue soulennamen lou Conse, « aquest nous mandara
soun aproubacioun que faren téni au Ravitaiamen Generau di Pourcelano e Terraio; lou
Direitour di Pourcelano (em’un certificat de noutourieta, voste libret de famiho,
| atestacioun d’ evacua e de prouvencau desprouvesi? vosto quitanco di darriés impost)
nous baiara un Bon de mounedo-mateéri que remetrés a voste fournisseire de queéli;
aquest fournisseire a soun tour lou dounara a soun fabricant (e s’ encapo just qu’en
resoun d’'uno circulari dou 1é de Mars 1944 se pourra fabrica de pot de nue) ...e alor
pourrés bessai éuteni un numero d’ ordre... Aro, se dins siéis mes aves pas voste quéli,
recoumencares simplamen lou meme demena... »
Dono Pastis estoufegado croumpavo un chut e M. Pastis, lou bounifaci Pastis,
englouriavo toujour... soun pendule!
Mai tant que la guerro dure, Dono Pastis abene I’ oulo di ravioli, e, a chasco ceremoni,
subre-tout quouro aguesto tiravo de long, pantaiavo dins lafervour la garlando de roso
de soun pissadou perdu.

Dr F. CLEMENT.




RAVASSARIE DOU JOUR DE L’AN

Un an de mai a cabussa

dins|i founsour dou tems alabre,
soun paure lum s es amoussa
sus un abounde de cadabre.

Malan de Diéu gque de soun fais
escrancauo nostis espalo:
dinslou sang, li plour e’ esfrai
soun sonveni vuel serebalo

Quand coumence ére inchaient,

dins un viei mas de-vers Cabasso (1);
erian un béu pareu de cent

esmarra dedins li bruscasso.

Esperavian en trelimant

gue li cap diguesson: Saslibre!
Lou fuguerian... Mai, patatran
toumberian leu dinslis alibre.

Car pas pu leu a noste oustau
quasi touti dins |’ abrihando,

un bihetoun prefeitourau

nous counvide ‘n terro alemando.

Contro tant de malur afrous
€ro peno proun mistoulino,
mai sarian pa’ sta malurous
de resta dins nosti cassino.

Em’aco lou tems a passa

déu bon bout aven presla vido;
de-longo a tiro-bouto-au-sa
cantan, la testo enfestoulido.

Escampiha dins nosti gau (2),
quand ven lou langui, fen que dire:
« Espariélou canta di gau .
eilaqu’icito. » Ezéu ! derire...



| éu, quand me vese mounte siéu,

dins un pais de-longo umide

e gabinous coume un pouciéu,

guand me besuscle dins la schmiede (3),

equ ai la masso (,es per joungla..):
« Tambén, que miseri, me pense,
contro la chabéencgo d' eila!»

e de cantourlgja coumence.

Esansin gqu'’entamene |’ an.
De que sara quaranto-quatre ?
Me demande, tout tremoulant,
S auran pas cala de se batre.

Quau saup s au neujahrstag (4) que ven,
de bouco, i fraire en Santo-Estello,
poudrai dire: « Sevous counven,

vous la souvete bono e bello !

Marceu BONNET.
Elbing, 1-1-1944

(1) Camp de jouinesso.
(2) En tudesc: district.
(3) Forge.

(4) Jour I’ an neuf.

EN TERRO D'ARGENCO

LI TIPE POUPULARI
V.— Lou Cafe dis esquipagho

Au buréu de taba de la grosso Defourdo déu Planat quauqui viei se dounavon
rendes-vous pé&r passa un bout de vihado tout en tubant lou cachimbau. 1’avié aqui lou
Passeroun, Goubié-Pipeto, Courtot, Baragno, lou Poufila, Riboto, I Encambaire, Tastet,
I’ Ardit, Polito déu Cat-Negre, lou Pluma....e d’ autre que Si houm me veénon pas.

Coume poudés vous I'imagina, se la pipo i’ ero reino, la lengo demouravo pas au séti, e



dins la tubeio que fendié de tems en téems uno gisclado rebalado sus li bard, seié
degrunavo quaucourenet, té! Es per aco que i’ avien mes. lou Cafe dis esguipagno.

Ah'! se n’en fasié de conte dins lou courrént de |la vesprado; se n’en disié d'istori e
tamben de messorgo que vous fasien coume se dis — susa li bouteu. Tout i€ passavo:
evenimen, travai, critico... senso oublida la poulitico. Tout de causo mai 0 mens ben
dicho e interessanto . Mai , quouro lou Cat-Negre debanavo un conte chanu, mourau,
coume téutis aquéli que sabié tant ben dire, ero alor un regale: lou badavon, car
vertadieramen éro un mestre dins |’art de counta. Aprés éu n'i’en avié uni dous o tres
gue tamben sabien faire plesi. Lou résto éro bon qu’afaire de fum e tapissa lou sou déu
jusié venent de la pipo.

Lou Passeroun, qu’ apelavon pereu lou Festouna per encauso de sa barbo proun
ouriginalo (avié un paréu de moustacho coume un galés, I'imperialo e li favouri ala
gardiano), éro pas mau interessant, car emplegavo un prouvencau grana e parlavo
subre-tout di marrit tour qu’ avié jougais autre.

Baragno tambeén lis anavo pas cerca liuen. N’ avié vist e fa sa part. Me semblo de
I’ enténdre.

« Uno fes,—dis—eico se passavo dou téms de la guerro de 70,. nous avien acampa, li de
la Gardo Moubilo, au bout déu Prat de Fiero, vers lis Areno, per uno revisto qu’un
courouneu vengu de Nimes devié nous passa. Alor touti, mai 0 mens ben frusca, nous
atrouberian a |’ ouro dicho en virant coume de moutoun calu, senso ordre ni
couneissenco dou mestié, estent que degun avié servi o ben gaire, quouro lou
courouneu, acoussant soun chivau sus lou capitani, i€ dis de fourma sa coumpagnié en
coulouno a siéis pas, que I’anavo veire. Aquest fagué la bebo e, soun sabre souto lou
bras, coume s’ anavo acana d’amelo, tout vergougnous, declare qu’ ero jamai esta
soudard e que sabié pas coumanda. Testo dou courouneu que, S arrestant pas aqui, fugue
demanda se dins li réng i’ aurié pas quaucun que couneiguésse tant-sié-pau la manobre.
Tout d’ un téms de voues crideron: « Baragno ! Baragno ! Ma moun Baragno quincavo
pas.

—Anen ! Baragno, —me fai lou capitani, pietadousamen— te fau prendre lou
coumandamen !

—~Quau ali galoun, que coumande ! i€ responde. Alor, lou capo de coumpagnié, frounco
lis usso, vouguent pas passa per ¢o que voulié pas estre, e me vén, brounzant:
—Vousrefusez !

—Talamen refuse—ié rebequere—que m’en vau !

E garcere lou camp. »

E o! fuguéro quauquis-un,se d asard i’ avié uno guerro (eico se passavo longtems avans
1914), laFrancgo aurié de bravi defensour.

« Eh'! ben, sabes pas tout |—vengué Baragno. Se couneissias lou tour que jougueron
Tastet, Courtot eme lou sourd de la Limounado, dirias quicon de mai

Tastet, conto ie un pau aco ! »

E tout-d’ uno, aquest se fague pas prega.



« |"avié quauque tems que dins la Gardeto nous fasien faire pas mau d’ eisercice—ero en
71, ala desbrando—, quouro un bon matin lou Coumandant nous digue qu’ anavon nous
equipa en plen per-fin de coustitui un bataioun a Nimes, que d’ aqui sarié proubablamen
diregi suslou Centre pér renfourcal’ armado de la Lé&ro souto lou coumand dou generau
Chanzy. Vous laisse a pensa |’ efet qu’ aquesto novo proudugué dins lou mouloun de
soudard d’ oucasioun que nous devinavian touti. E, malurousamen, coume fugue di,
fugué fa: 1éu-leu nous abihéron (que semblavian de pedoun endimencha), nous
equiperon, e prenguerian bél e bén lou trin per Nimes. Eico nous anavo pas gaire;
talamen qu’ a la chut- chut se decide qu’uno fes arriba nous embarcarian qu’a
coundicioun que la machino déu trin sarié virado de-vers Bourdeus; entandi que se lou
trin devié gagna sus I’ Adré—adounc de-vers lou Centre—mafe ! nous levavian touti de
davans.

Co que cregnevian—ai-las !—se proudugue: la machino se deviné virado sus
Clar-Mount... elaLeiro! Mai de tant qu’ erian (uni tres cent a pau pres) fuguerian
tout-beu-just tres que nous rendeguerian pas au rampeu: lou sourd de Limounado,
Courtot eiéu.

Dins tout, dur que dur dins nosto decisioun, ei¢ca vers li cing ouro, pres de remord, e de
pou subretout, sourtiguerian de nosto escoundudo (lou granié d’ un coumpatrioto) e
tirerian lou plan d ana espincha a la garo ounte nous digueron que lou trin de moubile
avié parti atres ouro. Embestia coume se pou pas mai, erian agui touti tres a plus saupre
de quent bos faire flecho, quouro lou Sourd, se ramentant que lou Coumandant de la
Placo se devinavo lou generau de Fourtoun, un beucairen e bon paire de famiho,
proupouse de I’ ana trouva pér ié dire gu’ avian mancalou trin e ié demanda counseu.
Tant fa, tant ba, parten. Lou generau, brave ome, nous recaupegué ben, nous escouté en
cresent a pau pres la mita de ¢o que ié disian, e nous counseie de nous entourna a
Beu-Caire en nous tenent lest a parti quouro nous sounarié mai.

Mai eico, vous I’ai di, se passavo en 71; i’avié lou Gouver prouvisori, Gambetta e lou
mau-mescle dins Paris; e, mafe, degun s’ entreve plus de nautre. De tau biais que
demourerian a nostis oustau eme la soubro de tout I’ equipamen: abihage flame nou, sa,
cartouchiero, fusiéu e baiouneto. Fugue daumage de noun nous atrouba dins la cavalarié
que, per lou meme pres, aurian agu un, chivau pér nous gjuda a futura nosti champino.
»

—Eh ! ben fai Baragno, tout risoulet—coume troves que te trove ? Aquéu de tour, es
autramen grana que lou miéu.

Aqueésti parlamen oucupavon ‘pas touti li vihado. A la favour dis atualita li countaire
prénien un pau alen. Mai, estént que n’i’avié toujour un de lest a manda sa petado, li
conte, raconte... € messorgo reprenien léu si dre. Uno vesprado que me i’ atroubave de
bono ouro, veguerian arriba lou Pluma tout gai e coume countent d' éu. De segur avié
guaucaren adire. E de fét, apres ague abra soun brulot, ataqué.

« Es proun béu de faire de conte que nous fan passa lou tems assas agradivamen, digue,
mai tout aco vau pas la centiémo partido d’un fa viscu ounte pou se tira proufié de
I” esperienci d’aquéli que n’ en sabon beu cop mai que nautre.



Dins I’Americo Migournalo, qu’'a trafica ma bono part, pode vous assegura qu’ ai Vvist
de causo e mes la man a-de pres-fa que riscan pas de véire eici dins nosti trau

Uno fes, un couloun que beilgjavo un tenamen d’uno talo impourtanco que n’en sabié
pas au juste I’ estendudo, se metegue dins I’idéio de planta de vigno; mai dins un terraire
tout en mounto-davalo ounte li claus éron lou mai souvent separa e escoundu lis un dis
autre per de mountiho, gaudre e roucaredo que presentavon autant de dificulta per la
plantacioun. D autant mai qu’ aviéu proupousa de faire endeveni (1) d un claus a I’ autre
senso teni comte d’aquéli dificulta. Em aco — oh ! emé proun peno, segur, mai bonodi
noste saupre faire—arriberian alaresulto esperado. »

Piél apoundegue:

« Naturalamen, li claus eron tant grand e li manouiero ben tant longo que lis ame,
guouro anavon laboura, fouire o pér tout autre pres-fa, eron oublija de pourta sa biasso
gue, senso aco, aurien mes la mita de soun téms en camin. Mai, pér estre de belli vigno,
aco ero de belli vigno, talamen fougouso, e largo, e z-auto que nous falié soufra e sulfata
achivau »

—Cra!—fague |’ Encambaire qu’ ero pas di mal cresereu—ACO Se poul.

—Oh !'i” aren d’ estounant a ¢co que ven de dire lou Pluma—vengué alor lou pichot
Riboto. 1éu ai vist autant fort senoun mai. Ero de-vers Sant- Martin-de-Crau. I’ avié, dins
uno espéeci de grando iero, sege couble de miou, em’uno cavalo faleto davans, que
viravon uno grosso molo per fura de code de Crau.

—Tron de goi !—digue lou Pluma.—E de que garcavon de touto aquelo poudrasso ?
—Servié tout simplamen — respoundegue Riboto senso rire—pér douna la coulour a
I” enquen (2).

—Cra!—tourné dire |’ Encambaire—Aco se pou.

Ansin, d un conte a |’ autre, e quauco messorgo de tems en téms, la vesprado se passavo
proun galoiamen e senso dire de mau de degun dins aguéu pichot bureu de taba de la
grosso Defourdo, e veses qu’ ero pas senso resoun gue I’ avien bateja lou Café dis

esguipagno.

Jan BESSAT.
(1) Faire endeveni: es plantalavigno de tau biais que li manouiéro fan seguido sus uno
memo ligno d’un claus al’ autre, causo inutilo se noun impoussiblo; aco sefai pér li

pichot claus sus un meme plan.

(2) Enquen: coulour d’un marroun clar que li paisan preferisson per sis abit. Cf. nankin.




ME REMEMBRE

Me remémbre vuel majouvencgo avanido...
De I’ escur dou tems sourgisson de record
Vese lou pai's ounte ai sounjamavido,
Delaman d eilladéu Rose e di jour mort.

Partian dins lou matin neblous di cabano,
Gasavian li clar o batian la palun,
Coursgjavian de biou au mié dis engano,
Piel s aplantavian, vengue lou calabrun.

I"avié lou ceu cremant alin susli Santo,

Li salan rabina, I’alen delamar...

Moun desaire aniue se coungousto e canto
D’ un regret pougnent que se fai mai amar.

Ansin aviéu sounja de mena mavido,
De caupre, deliéuradis obro e di jour,
Lou revou de labouvino e |’ espandido
Delalussuslaplanoi rai de migour.

Mai aro ai trachi; li perdo soun coumtado,
I’a plus ges de bouvino e ges de signau,
Car plusresveira, lou sér suslalevado,
Lou Marquéstardie s entournant a chivau.

Jan-Calendau VIANES.

OURDINACIOUN POUSTUMO

I’avié, autri-fes, dins lou jardin dou palais archevescau de z-Ais, just darrié lou cor de
Sant-Sauvaire, un cementeri ounte s' ero enterra dins lou tems, eme |i capelan de la
parroqui, de gent dou quartié. Mai, entandoumens gu’ enterravon li preire dins lou rode
lou plus proche de lagléiso, li laic avien toujour agu sa sepouturo un pau plus liuen. ,

Despiél longtems se i’ enterravo plus res, quouro un jour se decide de dessousterra co
gue soubravo d’ aquel ancian’ cementeri. Per aco fagueron veni d’ oubrié en quau
recoumanderon de faire dous mouloun dou résto di pauri mort: un mouloun de ¢o qu’ ero
déu carradi preire, un autre de ¢o qu’ éro dou rode di laic. Ansin fugue fa.



D’en proumié la causo ero facilo. Mai quand li terrassoun s aprouchéron de I’ endré
ounte coumencavo lou despartage, fugueron proun entrepacha per dire de quau éron i
cran que s palo turtavon. Un dis oubrié que venié de n’ en desacata un, bandejavo se lou
mandarie sus lou mouloun d’eici o lou mouloun d’eila, finigue piei per prene uno
decisioun fermo e, mandant lou cran doutous sus lou mouloun di preire, digue
gravamen: « Té! couioun, te fau capelan! »

LOU CASCARELET.

LACIDOUN

Pér moun amour, coume péer moun ourguel
O tu que siéslou soul endré sacra,

Vie Lacidoun, bresvivent de Marsiho
Laisso-mi vuel, au mens, te devesti

Déu fum, déu brut, déu laidugi mouderne
E t'amira dins taformo proumiero
Pouesgue moun couar ti rendre la beuta
En remountant vers taluencho espelido.

Toun azur viéergi aor s esperloungavo
Sus un lié blound de sablo e de graviho;
Dinsla calanco e ribo senso deco

Eres aqui, dins|’ esplandour divino
Ountie lou tems S es arresta de courre
Lou creatour que t’avié dins sa man
Laisso aregréet s escapa lou cap-d’ obro:
Pamens, subran, lavido t’ envirouno
Dins ta blurour cabusson de fiéu d' aigo
E se miraio un brout de lausié-flori.

Tout an-un coup ti siés mes a freni
Coume lel pin au bais de la Largado,

E lei grand rai que toumbavon tranquile
Sustei ressaut venon s enframina
Dinslou tramblun de ta claro matéri

Un argent viéu leu-leu aresquiha

E lei long peissi chalon dinsteisaigo
Tout en juegant’ me leis erbo marino.
Long de laribo empegado alaroco



En plen migour venon bada lei muscle,
E quatecant milo vido menudo

Ata vastour an reclama sel dre.

Mai si saup proun gque prochi la béuta
Pertout lou laid de-longo mouningjo:
Atel coustat, veici la palunaio

Ounte Flumens Jarenus si tirasso...

Au luen, pamens, leis ome de Fouceio
Pér destrauca la terro de sei sounjo
Em’ estrambord envelon sei galéro;

E d’an e d an bén avans; sa vengudo,
Uno autro rago aqui S es estraiado:
Eslel Salian que regardon veni

Déu founs escur de sl generacien
Aguelo viergi enca misterioue

Fiho derei, libro de soun destin,

Que vai duerbi suslei souérneise empeéri
L i pouarto d’ or dei civilisacien.

O Lacidoun aro siés a |’ espero.

Deja dins Per passo lou cant dei noueco,
La terro brulo ounte sara la tendo,

E susla mar, dinslou sang dou souleu,
Mounto au Tremount lou signe de la Coupo.

C. CHANOT-BULLIER.

LOU MORT ECOUNOME

Un paure mort repauso sus soun lié funerari. A soun entour si tres fiéu vihon e
discutisson susli detai dis oussequi.

—« Noste paire ero espragnaire », dis lou proumié. « Reprouvavo touto despenso
inutilo. Metren ges de plumacho i chivau dou gourbeiard... »

—« Bessal, d' un chivau soulet n’i’aurié proun. Un enterramen es pas uno cavaucado. »
fai lou segound.

—« Au founs », ven lou tresen, « pourrian supremi gourbeiard e chivau. Uno civiero e
de pourtaire... »



E vaqui que, subran, lou mort s aubouro e dis: « Vous gramacie, mis enfant. Sias de bon
fiéu. Aves resoun de pas vougue faire de lussi. Lou cementéri es pas liuen : i’anarai d’'a
ped! »

Lou CASCARELET.

Dins lou besoun troves soulas
mai dou paure que dou richas.

L’ api

« Tres couioun mangeron un api, leisseron lou gréu » E certo, falié que lou fuguesson !
De que i’a de meiour qu’un gréu d api, d'un api de la costo pleno, d'un api de Nouve.
Car, lou sabes téuti, I’ api es un di liéume tradiciounau de lataulo calendalo ounte se
manjo mescladis a |’ endivio, dins de bon oli vierge de |’an, ¢o qu’ ero tambén
tradiciounau, e tradiciounau au poun qu’ aquéli qu’ avien pas soun oli fa per Nouve,
empruntavon si vesin puléu que de se servi d'oli de|’an’ davans..Ero d' aiours emé ples
gue cadun prestavo soun 0li, countent qu’ éro lou mounde autrifés de rendre service
guand I’ ducasioun se presentavo coume aguesto.

Mistral fai manja lou gréu d' dpi i fiergjaire de Béucaire dins soun «Pouémo déu Rose»
(Cant. X; LXXXIII): « Gousten, dis, e’ un gréu d’ api acqui-de foro. »

Lou meiour qu’'es lou gréu d’ api es a |’anchouiado. L’ anchouiado es tras- que ssimplo a
prepara: Prenes uno anchoio o dos, lavas-lei, levas-ié | espino, desfases-lei dans un
platet d’ Aubagno, arrousas-lei d'oli e de vinaigre, pebras e metes-lei sus lou cantoun
déu fio que tout se mescle ben. Coume veseés, i’aren de plus niais. Eh ! ben, me creirés
se vous lou dise, li Felibre soun pas d’ acord sus lou biais de faire I’anchouiado. Es
talamen veral que Serafin Cremazy, un Prouvencau qu’ero anarestaal’llo Bourboun, a
publica dins « L’ Armana Prouvencau » de 1857 un pouémo titoula. Uno anchouiado,
improumptu d’ endignacien contro moun ami Roustan. De qu’ éro coupable I ami
Roustan ? Ero coupable d’avé di que « lei finels anchoio — Venien dins |’ 0li simplamen
» e que I’anchoio dou barriéu éro « pér lou bouen goust un véritable éuprobre —E per
lel capoun soulamen. » Jugas I’ estoumagado déu brave Cremazy. S escrido:

Oh'! capouchin de sort ! per fairela roustido
Eh ! queli metras dounc ? ta sardino boulido
Que sourtiras de toun flacoun ?

Nani, parai ? Quand, tout au contro, I’ anchoio déu barriéu... Mai, escoutas Cremazy:



L’ anchoio déu barriéu, de vinaigre lavado,

Counservo sa coulour e resto perfumado

Coume se sourtié deis arret;

Emé d’ api dou gréu, d oli nouveu, de cebo,

Fes un plat tant courous que jamais dirias sebo E que vous n’en lipas lel det!

Emal siegue jamai meiour que crus, I’api se manjo tambén cue. Lou famous cousinié
Escoffier n"en douno uno receto que vous agradara bessai de la counéisse : « Prenés un
api. Netgies-lou. Fases-lou couire 20 minuto dins |’ aigo. Piéi renjas-n’en li mousseu dins
un tian , souspoucas-lei bén de frouma ge raspa, curbes de jus d’ adobo que i’ aurés
apoundu de coulis.

Teneslou plat cubert e leissas au caud de biais que lou froumage se mescle bén au jus. »
Es d'api ansin adouba gue se manje au banquet d’ Arle per lou centenari de Mistral en
1930. Aquéli que i’ éron, se n’en souvenon beleu. Pamens, se me n’ en siéu souvengu, es
pas que me N’ en siegue regala; es per uno touto autro resoun. Aviéu davans iéu, ataulo,
un Arlaten que couneissiéu pas, e que me fasié passa li plat quand s ero servi. Quouro
passeron lis api, me li presenté emé |’ er de dire: Aco’'s bon. Mai aviéu plus fam e n’en
prenguere pas. Alor, I’ Arlaten, en me vesent fougna lou plat gu’ avié tant bon ér, me
vengué: « Anaspasal’dpi ?» E zbu ! derire, de véire gue coumpreniéu pas co que me
voulié dire ansin. D’ Arlaten qu’ éron de soun caire, risien tambén. Fin finalo s esplique.
En Arle « anaal’api » aco vou dire: s esmarra dins de marrit lio, en souvenenco di
lupanar de Roumo que I’ api i€ servié, paréis, d ensigno; Me meravihere de talo subre-
Vivenco e apreciéere, poudes créire, lou perfum de paganisme qu’ escampavo. E vaqui
coume un plat d’ api me vaugue uno leicoun d arqueoulougio qu’ oublidere pas. Quand
pamens vous-autre dises!

Tounin Virolaste.

